
MATLA A PHETOHO

 [Moena Branham le phutheho ba binela Lumela Feela ka
marameng—Mohl.]

2 Motho ofe a ka batla a thatafalloa ho itlhalosa nakong e
kang—e kang ena, ho bua ka kananelo eamonyetla oa ho bamona
hoseng hona, le—le har’a lōna, ho sebeletsa kaLentsoe laMolimo,
leo ke kholoang hoba le le tloaetse. ’Me—’me ke batla ho leboha
Moena Leo le Moena Gene, le lōna batho bohle, ka monyetla o
babatsehang ona.
3 ’Me eitseha ke utloa e—e sefela sa pele, ho fihla ho sa ho
qetela, ntho e teng ka ’mino oo, ke thoriso eo u sa hloleng u e
fumana. ’Me kamehla ke monyetla o babatsehang ho nyolohela
mona, mohlomong hang ka selemo, kapa habeli, ho itlatsa feela
ka molemo oa lipina tseo.
4 ’Me ke ne ke nahanne hoseng hona, ka nako ha Moena Leo
a tsebisa pina Ba Tsoa Bochabela Le Bophirima, mabapi le
mohats’a ka ea neng a bina seo mohla ke tlohang ho ea…ho
siea eèna le—le Billy le Rebekah, ho qala tsoseletso e khōlō ena,
ho e etella pele, ke rialo, ha e haola lichaba. ’Me ka nahana, ha
ke sheba sehlopha se khabane sena sa maleiti, a bonahalang a
hloekile. Ke hopola Meda mohlang oo e ne e le e mong oa bona,
e le ngoanana ea hlohoana e ntšo. ’Me joale o itšoanela le ’na, re
a tsofala re a pulufala, ’me linako tsa rōna li a fela. ’Me koana
ka Tšepo e khabane ena, hore re tla boela re kōpana ka ho Eèna,
mono nako ha e sa tla ba teng, botsofali, ho se letho ho re hlopha
kapa ho re khathatsa.
5 Ha ke lumele ke tseba tulo eo nkileng ka e bona bophelong
ba ka, ea batho ba bangata hakana, moo Bakreste ba bangata
hakana ba leng lerato lena. Le se le lumelle ho shoa har’a lōna le
ka mohla. Le hopole feela.
6 Ke ne ke e-na le nthoana…puo har’a batho. Lebitso la
mohats’a ka e ne e le Hope; mohats’a ka oa pele, ’mè oa Billy. Ba
ne ba tloaetse…Re ne re le bararō mehleng eo, e le Hope, le ’na,
le Billy. Ba ne ba re bitsa, “Tšepo, tumelo, le lerato.” ’Memehleng
eo, tumelo e ne e bonahala, e le likhoka, ho lumela Lentsoe lena
ho ba ’nete; ’me, seoMolimo o se tšepisitseng, O tla se phethisa.
7 ’Me, empa, le a bona, “E khōlō o tsona mona ke lerato, ke
lerato.” Joaloka Moena Leo a supile hoseng hona. “Lerato! Moo
lipuo li leng teng, li tla fèla. Moo liporofeto li leng teng, li a
hloleha. Empa lerato, e leng lerato, le hlola kamehla.” Le a bona?

Konyana morati ea shoang, ’Ntsoe la Hao le
thata

Ha le fèlloe ke Matla a Lona le ka mohla,

Ho fihlela Kereke e lopolotsoeng ea Molimo
E bolokoa ho se hlole e sitoa.
Haesale ka tumelo ke boha molapo oo
O fepeloang ke maqeba a Hao,
Lerato le lopollang ebile lepetjo la ka,
E tla ba lona ho fihlela ke shoele.

8 Ke nahana ho se letho le fetang lerato ka boholo. ’Me lerato,
haeba re sa khone ho le pepesa…Joale, re ka ipolela re le lerato,
re mpa re rialo feela. Empa ha re bontša seo re buang ka sona ka
’nete, re le bontša ka ho rōna.
9 Joale ha re batho ba bophethehi. Re etsa liphoso tsa rōna. Re
hlahisa lintho tse phoso. Empa, u a bona, lerato le koahela tseo
tsohle. Re ikemiselitse, ha re bona liphoso tsa rōna, ho khutla
le ho ipolela ho e mong. Yaa, tseo—tseo ke likhabane. Hoo, tseo
ke tsona likhabane tsa banna le basali. Motho ofe a ka hata
mabaleng a ntoa, a le sebete ho hata koo; empa ha a otloa a oela
fatše, o a phahama o leka hape, le a bona. Mohlankana e mong le
mosetsana ba ne ba tloaetse ho bina thoko ka kerekeng, “Ha nka
oa kapa ha nka hloloa,” le a bona, “ha nka oa kapa ha nka…”
Ke lebalamantsoe a eona. “Nke ke tsohe ke leke hape.”

Ntšoarele, Morena, u nteke hang hape. (Le a
bona? Le a bona?)

Ha nka oa kapa ka sitoa sebeng, nke ke tsohe
ke leke hape.

Ntšoarele feela, Morena, le ho nteka hape.
10 ’Me mona le phuthehile le ka ba lekholo le mashome a
mabeli, le tlameha ho—ho fumana lintho ka linako tse ling, sera
se tla haola se kena har’a lōna, le likellong tsa lōna, le—le ho
qala sena, sane. Le eme feela ha se etsa hoo. Le hopole morao, le
hopole hoseng hona, le hopolemohla le ne le lutse ’moho libakeng
tsa Maholimō ka ho Kreste Jesu.
11 Bang ba lōna ke dipolambara le ba bang ke dik’hampentara
le ba bang ke sena, sane, le se seng. Le hohlana le lefatše letsatsi
ka leng, ha le le kantle mane. Empa ha u bona lintho tseo, ’me
liteko tse khōlō li hlaha, le hopole linthoana tsena feela, linqalo
tse khethehileng moo le lutseng ’moho, ka ntho e le ’ngoe feela e
tlang ho tiisetsa kamehla. Mesebetsi ea lōna e tla hloleha, le leng
la matsatsi ana. Katleho ea ’mele oa hao e tla hloleha. Esita le
bophelo ba hao, mona lefatšeng, bo tla hloleha. Empa Seo le ka
mohla ha se hlolehe. ’Me haeba eèna E le setsi sa lintho tsohle, re
tsepamise likello tsa rōna holim’a Tšiea e setsing, e re huletseng
nthong ena.
12 Khele, sehlopha sena se setle, sa batho ba shebehang ba
hloekile! Ha ke bue ka liaparo tsa lōna hakaalo. Liaparo tsa
lōna li hloekile, ehlile, le lintho, lifahleho tsa lōna. Ke nahana
maleitinyana ana mona, ha a tšasa le bohashana ba pilo ea
molomo; bohle ba moriri o molelele, ba bacha le ba holileng,

ba lilemo tsa bohareng le bohle. E. Le a bona? Be, le mpa le sa
lemohe letlotlo leo le le tšoereng mona, le a bona, tšebeletsong e
nyenyane ena ea chapele.
13 Ke batla ho leboha Moena le Khaitseli Shantz, hape, le ka
monyetla ona oa ho kena lelapeng la bona. ’Me lena ke lehae la
bona joale, ba rekisitse setša sa bona, ke a kholoa, koana Canada,
ba tlile ho jaka le rōna. Ha re sa na maruo a lefatše. Re batla
Motse o tlang ho tla, ooMoahi leMothei oaOona e lengMolimo.
14 ’Me ke leboha Moena Leo le Gene, ka botšepehi ba bona,
ponong eo ba e filoeng mohla re kōpanang le bona la ho qala.
Ntle le pelaelo o le boleletse eona makhetlo. Ho a makatsa, ke ne
ke sa e bone ka tsela ena. Ke tsebile ntho e le teng kapele. Mohla
mohlankana e mocha a neng a tla ho ’na joaloka…ka toro a e
lorileng ea piramde, a eme holim’a piramide ena. ’Me a hloella
moo ke emeng, ’na ke eme kantle kahar’a pirinki, poleiti, kapa
ntho e kang leseli.

A re, “Moena Branham, u hloella joangmono?”
15 ’Me ka re, “Moena Leo, Molimo o tlameha ho hloma motho
malulong ana holimō mona.” Ka re, “Joale e re ka ha u bone,
khutlela bathong ’me u ba bolelle hoba u lumela e le eaMolimo.”
16 ’Me ha ke a tseba ke na le sebaka. Ke—ke rata bashanyana,
’me ke batlile ho ba hlomamalulong moo nka lulang le bona. ’Me
ba qala ba etsa liteipi. Empa, le a bona, ho ea ka ’na, ba ka be
ba ntse ba etsa liteipi, ho ea ka tsebo ea ka. Empa Molimo o ba
etselitse ho hoholo hakakang, ho feta ho etsa liteipi, le a bona.
E batla e le motho mang le mang ea ka etsang teipi, ea nang
le bohlale ba ho bulela teipi e hatisang, kapa ho rekisa. Empa
ho qosa tataiso ea Moea o Halalelang ho tataisetsa sehlotšoana
se kang sena, hoseng hona, le ho ba baballa kutloanong le
bonngoeng, se ntse se khomaretse Molaetsa.
17 Molimo, U ke—U ke u nehe, batho bana, bophelo bo
bolelele mona lefatšeng, thabo le nyakalo, e ntano ba “ho kena
menyakeng eaMorena” qetellong ea tsela.
18 Hona joale re malala-a-laotsoe ho kenela ntoa, Terompeta e
tla lla. Lifela li binnoe, joale ho tla Lentsoe. Ke a kholoa, joaloka
ha ke ememona, le a tseba…E,mohlomong le etsa joalo.
19 Empa ho utloa litlhahiso tsena tsamasole amacha anamona!
’Me ’na ke a tsofala, le ho mamela, le tumelo ea lōna le tšepo, le
seo le se kentseng ho lumela Molaetsa oo—oo ke o neiloeng ke
Molimo. Joale, holane e se ka lōna bohle, Molaetsa o ka be o se
na molemo. Le a bona, e ka—e ka khona O lumeloe ke motho. ’Me
ha feela O tsoa ho Molimo, motho o teng ea tlang ho O lumela,
le a bona. Molimo o hlekile sebaka. Eèna, O hlophisitse moruo
oa Oona o moholo ka mokhoa oo, hore, ha O romela Ntho, ntho e
teng mono e tla kōpana le Ntho eo. Ke Boliba bo arabelanang le
Boliba. Ho tla—ho tla ba joalo.

20 Ke rata lentsoe le sebelisitsoeng ke Moena Gene thapelong
hoseng hona, “Mabaleng a Oona a tlotlehileng.” Ke maikutlo a
ka ha ke tšela borogo boo tlase mane, ho—ho kena moo Molimo
o tšabjoang le ho hlomphuoa. ’Me le e baballe joalo kamehla. Ho
sa tsotelehe le ha sera…
21 Joale hopolang, se lebaleng sena; Moena Leo le Gene, haholo.
Joale, le nahana Satane a ka le lesa la hata tjena, ho se
tšitiso? Oh, che. Ehlile a ke ke. O tla fofela kahare, le leng la
matsatsi ana, joaloka setsokotsane. Empa ha—ha sera se khoroha
joaloka sekhohola, Moea oa Molimo o emisa folaga khahlano le
sona. Le ’ne le iphahamisetse ka pel’a Molimo ka thapelo. Le
khomarelane. Le tiisetse ho Molimo. Hoba, ha le ratana, hoo ho
le supa le rata Molimo. “Batho bohle tla tseba ke hona, hobane
le barutuoa ba Ka, ha le ratana.”
22 ’Me ka nahana, nakoana e fetileng, “’Mino o motle
hakakang! Mantsoe a mololi hakaale! Sehlopha se khabane
hakaale sa banna le basali, bontate le bommè; ba bacha, ba
holileng, le ba lilemo tse bohareng, ba lutseng ’moho mona.” Ka
nahana, “Be, le tlameha ho e fumana tlase Prescott, ba tlameha
ho theohela tlase mono ba hlahise khasonyana ea radio e kang
eo.” Ka hona, le a bona, ekabeba ha se seo Molimo o bilelitseng
bahlankana bana ka tšoanelo ho se etsa. Le a bona? Le a bona?
Monyaluoa o a biletsoa kantle, le a bona, ho biletsoa kantle, joale
mosebetsi oa ka o kantle mona, ke ho bitsa. Le lintho tse kang
tsena, moo le ipokanyang ’moho, le ipopa, moo le batlang ho tlisa
bana ba lōna, e mong le e mong a e behile leihlo letsatsi ka leng,
joaloka leihlo la ntsu le shebile litsuanyana tsa tsona, le tle le se
ke…Haeba le bona letho le phoso, le biletse motho eo kathoko
le e rapelle, le lintho tse kang tseo. Le e baballe e hloekile, e
halalela, e le horeMoea oHalalelang a fumane nqalo ea ho eta.
23 Molimo o rata ho khumameloa. ’Me ha u Mo khumamela,
hantle-ntle ha se ho bina feela joaloka ha re etsa, empa ke ho bina
ka moea oa thoriso, le a bona, le ntoo utloa Moea o Halalelang
o khutla.
24 ’Me ke bona mohlankana e moholo mona, le nahane mohla
sehlopha sa mathaka a macha a neng lutse mono, bashanyana
ba bacha le mafumahatsana a bona mona, le banna ba baholo ba
linatla, ba lutseng mono ba lla joalokamasea.
25 Khele, shebang kajeno, ba kantle mona seterateng, ba phela
bofebe le litšila tsa lefatše, le lintho.
26 Le ho nahana hobane le ka ikhetha la phutheha ka mokhoa
ona, etsoeMopesalema a boletse, “Bonang homonate homolemo
hakakang ha baena ba lula ’moho ba ntse ba le bang. Ho joaloka
ka oli ea tlolo litelung tsa Aarone, e mathang le ho isa mosehong
oa liaparo tsa hae.” Etsoe, oli eo ea tlolo…Etsoe, le tseba seo oli
ea tlolo e se entseng, e ’maballetse ho kena ka pel’a Sefahleho sa
Molimo. Le a bona, a tlameha ho tlotsoa ka oli eo pele a kena ka

pel’a Sefahleho sa Molimo. ’Me baena ha ba khona ho lula ’moho
ba le bang, ho joaloka oli eo. Ebe re kena ka pel’a Sefahleho sa
Morena, ka tlolo eo ea baena ba lutseng ’moho ba le bang. Oli e
supa “Moea o Halalelang.”
27 Joale na re ka hlahisa lentsoe la thapelo pejana re kenela re
fuputsa Lentsoe.
28 Ntate ea Maholimōng, moena oa rōna o supile hoseng hona,
ho kena mabaleng a tlotlehileng a Morena! Joale, Ntate, re
elelloa sehlopha sena sa batho mona, ’me joale seo ke se buang,
ke tlameha ho se arabela ka Letsatsi la Kahlolo. ’Me bana ke
bana ba Hao. Ba hlohonolofatse, Ntate, molebe. Hlohonolofatsa
Moena Leo le Moena Gene. Ba tsamaisoe ke Moea oa Hao o
Halalelang, ho tataisa batho bana, re sa kene leetong lena re
habile bolikela letsatsi. ’Me hape, oho Moea o Halalelang oa
Molimo, re ise hoMora. Aba sena, Morena.
29 Re ngoathele Bohobe ba Bophelo, ka Lentsoe. ’Me re a…
Joale re a lemoha re ntoeng hona joale. Re apesa masole ana,
likotoana tsa lihlomo, a tla tšoanela ho loana ka tsona, lihoreng
tse setseng tsa bophelo. ’Me ke a rapela, Morena, U tle u
khohletse sekotoana se seng le se seng malulong a sona, moo ba
ka sireletsoang khahlano le—le sera ha se ema khahlano le bona.
Aba sena,Morena. Re rapela ka Lebitso JesuKreste. Amen.
30 Joale, ke batla ke le—ke le lenama ha ke bua, hobane ha ke a—
ke moreri ea rupeletsoeng. Ke tseba batho ba bohlale mona, ba
hlalefileng, ba masene, ’me ba a behile kathoko, ho tla ka koano
ho ipshatla, ka boikokobetso. Pauluse e moholo, moapostola, ke
hopola mantsoe a hae ha a itse, “Ha ke a tla ho lōna ka mantsoe
a hohelang a motho, hoba le ka tšetleha tumelo ea lōna teng, ke
mpa ke tla ka matla a Moea.” Le a bona, lintho tse khōlō tseo a
li tsebileng hoba o li ruile, a li behella kathoko. ’Me ke ikutloa
hoseng hona, joaloka monna mona, joaloka Moena Hughy le
khaitseli, moruti ea tsoang masimong a boromuoa, le boholo
ba lōna batho ba hlileng le le bohlale le hlaketsoe; ’me ke—ke
ikutloa bootloana ho ema mona ka thutonyana ea ka, pel’a lōna.
Empa ke…Le ho bona lōna batho, ba kang bao, le ka—le ka
ikokobeletsa lintho tseo, ho e behella kathoko, le ho lula fatše le
ho mamela motho ea batlang a sa tsebe li-ABC tsa bona, hoo ho
le fetola batho ba baholo. Ha se motho ea ka hlahisang mahetla
a hae, ’me a qatsoha ’me…Eo ea ka ikokobetsang ke eèna.
31 Ke a kholoa, semelo, se lekanngoa ka…monna, e seng ka
litšika tsa liphaka kapa ka matsoabali a matsoho a hae, empa
ka habuhabu ea mangole a marikhoe a hae a bululotsoeng ke
thapelo. Ke hopola e le sona se etsang monna.
32 Joale ke batla ho bala, hoseng hona, Bibele e itseng. ’Me ke
rata Lentsoe. Lōna? [Phutheho e re, “Amen.”—Mohl.] Joale re
khumametse Morena, ’me re tla tsoelapele ho Mo khumamela.

Joale ha re Mo khumameleng joaloka e—e Sabole e hlabang e
bohale, ha E haola ho rōna, ho fuputsamoo re emeng teng.
33 ’Me ke—ke a lula, hoba ena ke tulo e le ’ngoe eo ke utloang
nka—nka ruta lintho tseo ke batlang ho li buoa hoseng hona. ’Me
hape, ehlile,MoenaLeo leGene, le bao, ba tla—ba tla se ntšeletsa,
ha re se re tlohile, ho ntša lintlha joaloka ha ke mo utloile a
e hlahisa ka mosa molaetseng oa hae hoseng hona. Hore, o a e
tšoara. Empa u ke ke ua e bua ho tsoa kalaneng ka tsela ena kapa
liteiping tseo, empa, le a bona, lulang feela le li fuputse. Le lule
le li balisisa feela, hape le hape. Ho thata ho utloisisa. Batho ba
bangata ha ba Le utloisise! ’Me na le tsebile, bathoana—bathona
mohlatsoana, ho—ho joaloka batho bohle? Esale ho lutse joalo.
34 Haeba ba sa utloisisa Morena oa rōna le Mopholosi, Jesu
Kreste, (esita le baapostola ba Hae, le a bona) ka hona re ka e
lebella joang ho E utlosisa letsatsing lena, le a bona. O itse, O
ne a bua lintho tse bataletseng, le a tseba, ’me A sa li hlalose. A
li bue feela. Ho re, ho tea mohlala, “E ka re ha le sa je nama ea
Moramotho la noaMali aHae, ha le na Bophelo ka ho lōna.”
35 Joale ho ka thoeng, joale holane e—holane ngaka e eme haufi,
kapa mooki kapa ho hong, letšoeleng leo, letsatsing leo, A neng
a buisana le bona? Be, ba itse, “Motho enoa ke sejabatho, le a
bona, ho batla ho noa Mali a Hae.” Le a bona, ha A e hlalosa
le ka mohla. O e buile feela. Empa hamorao, Pauluse a fihla a e
hlalosa, ka mokhoa oa ho ja selallo, le a tseba, “ho ja Nama ea
Hae le ho noaMali aHae.” ’Me ka honaObuile lintho tseo feela.
36 ’Me qetellong, pheletsong, baapostola letsatsi le leng, le ka
morao ho tsoho, e mong o ne a itšetlehile lehetleng a Hae,
Johanne A mo ratileng. E ne e le mocha. ’Me O itse, “E ka ba
eng ho lōna ha monna enoa a ka lula Ke be ke khutle?” Puo eo ea
ata har’a bona, ha thoe Johanne a ke ke—a ke ke a shoa ho fihlela
Jesu a khutlile. Jesu ha a rialo. Ompa feela, seoA se boletseng, “E
ka ba eng ho lōna ha a ka lula?” ’Me ka hona, ehlile, le balile e—e
Lentsoeng la rōna, kamoo—kamoo Molimo ka hona…Taba eo e
boletsoe kamorero. Lintho tsena tsohle li eme kamorero.Molimo
o nkile Johanne e mocha eo oa mo phahamisa ka Moea, ’me o
bone ho Khutla ha Hae, ho fihlela koana ho—koana mongoaheng
o tlang ho tla. Le a bona, ho itsoe, “E ka ba eng ho lōna ha a ka
lula?” Ha A ka a mo lulisa, ka ’mele; empa—empa Lentsoe leo A
le boletseng ka eèna, le tlisoa ho rōna mongoaheng ona joale, le
a bona. Ka hona, e sebetsa eohle molemong.
37 Ho Baroma, khaolo e tsebjoang haholo, ke batla ho nka e—e
litemana tse ’maloa mona, le litemana tsa pele tse peli kapa tse
tharo, litemana tse peli, ke a kholoa, le ho bala. ’Me, tabeng ena,
ho leka ho E hlalosa ka bokhoni ba tsebo ea ka, ka thuso eaMoea
o Halalelang. Baroma, khaolo ea 12.

Ka baka leo, banabesō, ke a le rapela hle kamehauhelo
ea Molimo, hore le ke le o behele ’mele oa lōna e

be sehlabelo se phelang, se halalelang, se khahlisang
Molimo, ke eona tšebetso e le tšoanelang.

38 Ke le hopotse le le letle haholo le lōketse sehlopha sena
hoseng hona, seo le se entseng. Joale, “’Me,” ’me ke lehokanyi,
ha ke utloisisa.

Hape le se ke la ipapisa le lefatše lena: le mpe le fetohe
ka nchafalo ea kelello ea lōna, le tle le lemohe ho ratoang
ke Molimo, hore na ke hofe ho molemo, ho khahlehang,
ho phethehileng.

39 Re batla ho etsa hoo bohle, ke, “Le se ke la ipapisa le
lefatše lena, le mpe le fetohe ka nchafalo ea kelello tsa rōna,
ho etsa ho phethehileng le thato e khahlang Molimo.” Joale e
re ka ha re bolokehile, joaloka rōna; ’me re tlatsitsoe ka Moea
o Halalelang, joaloka ha re entse; joale re batla mohopolo o nong
o ahile ka ho Kreste, ho aha ka ho rōna, re tle re fetohe ho tloha
linthong tsa tlhaho tsa bophelo, le ho kenngoa ho phethisa thato
e phethehileng ea Molimo, ka phethoho, ea Moea oa Molimo, ka
Lentsoe la Oona.

Joale sehloho sa ka ke:Matla A Phetoho.
40 Nka ’na ka siea Bibele ea kamona. Joale, ka tloaelo, lilemong
tse fetileng, mehleng ea bohlankana joaloka batho ba bacha
bana, ke—ke ne ke sa tlameha ho ngola Mangolo a ka fatše le—
le lintho tseo ke ntse ke bala. Empa ho tloha ke tsofala, khele,
ke jere bukana. ’Me—’me ha ke fumana lethoana, khele, ke le
ngola fatše, ke tlameha ho le ngola holim’a Lengolo. ’Me ka
tloaelo, letoto la Mangolo le ne le lula kelellong ea ka, ke theoha
hantle feela.
41 Empa, metsoalle e ratoang, ha ke mocha joaloka lōna bohle,
hoseng hona. Empa ke tsofetse, ’me ke haotse lintoa tse ngata tse
thata, le a bona; ’me, ka ho feta lintoa tse thata tseo, li u fihlisa
moo u leng teng hoseng hona. Le a bona? Ka hona, ke a kholoa
le a utloisisa seo. Molimo o mphetisitse ho eona, hore bophelo
ba ka bo hleke tsela, ho re “ena ke Eona, le a bona,” le ntano
matha bohle tseleng eo. Empa ka pele ho ’na, ke hleketsoe tsela
ke motho e mong ho tsamaea ho eona. Le a bona? ’Me re hleka
tsela, e mong nqa e mong. ’Me joaloka ha le bona, ka linako tse
ling, mokaubere ha a tsofala, ’me a le maoma hohle, le joaloka ha
Pauluse a buile khetlo le leng, “Ke jere ’meleng oa ka mabote a
JesuKreste.” Le a bona? Kamoo Timothea a shebilengmaoma ao,
ke a kholoa, ka hlompho,mohla a ne a laetsa Timothea emocha.
42 Joale, “ho fetola.” Ke ne ke sebeletsa Public Service
Company, ba sebelisa diteransefoma, ’le ho fetola. Joale lentsoe,
lentsoe leo le bolela, ka bolona, ntho e kang…Ho fetola, ho
bolela “ntho e fetotsoeng, ntho e entsoeng ho tsoa ho e ’ngoe ho
ea ho e ’ngoe.”
43 ’Me ke batla ho bua, metsotso e latelang e mashome a mane
a metso e mehlano ho isa horeng, ka—ka ho fetola, ke rata ho—

ho sebelisa thero ena. ’Me nka—nka bua lintho tse ling, ka mona,
tse bonahalang li hlolla haholo. ’Me joaloka ha Moena Leo a sa
tsoa bua, “Ho Le nka le ho Le hlahlobisisa, nakoana.” Le a bona,
ho Le nahanisia nakoana feela.
44 Ho fetoloa ke ho “ke boptjoa le ho etsoa sebopeho se
fapaneng.”
45 Ho tšoana le e—e mokulubete, ha o fetoloa ho tloha ho
mokulubete ho ea ho senqaqane. Le a bona, ka mohla o mong,
o ne o tšoana le hlapikatse, e hlapang hohle, o—o metse hlooho
le mohatla, ’me ntho eohle e tšoana le e—e hlapikatse. Ebe,
hamorao, o qala o lahleheloa, o lahleheloa ke mohatla, ’me o a—
a fetoloa ho tlohamofuteng omong ho ea ho omong.
46 Ke kholoa Pauluse a ne a e hopotse, mohla a boletseng, “Le
fetohe ka e—ka nchafalo.”Ha re boneng, e reng ke e tšoare hantle.
“’Me le se ke la ipapisa,” le tseba seo ho ipapisa ho leng sona.

…le se ke la ipapisa le lefatše lena: le mpe le fetohe
ka nchafalo ea kelello ea lōna,…

47 “Ho nchafatsa kelello ea hao.” Lintho tseo u kileng ua li
hopola, li le theko e thata, ho li suthisetsa kathoko le ho fetohela
nthong esele; seo u kileng ua ba sona, ho seo u leng sona joale.
Le a bona?

…ka nchafalo ea kelello ea lōna, le tle le batlisise…
se molemo, le se amohelehang, le se phethehileng, e leng
thato ea Molimo.

48 Oh, ke seo bohle re batlang ho se tseba, kamoo e sebetsoang.
Le a bona? Re mona, re a Mo rata; O re pholositse, joale re
batla ho tseba hoba re etse’ng. ’Me hoseng hona re leka ho hata
khatonyana ena, ho phahamela holingoana. Ka linako tse ling
re tlameha ho otla lintho tse…Homamella nakoana feela…ho
fihlela re bone na e hlaha e le eng.
49 Joale ho Genese, khaolo ea 1, “Moea oa Molimo o ne o
tsamaea holim’a metsi.” Re a elelloa hobane metsi…’Me—’me
Bibele e boletse, “Tšimolohong morao mane,” seo, sena, “lefatše
le ne le se na sebopeho, le le feela.” Ho se letho haese lefifi la
tšenyeho. ’Me—’me le tšoanetse le be le ne le kene maemong a
nyarosang hakakang. Ho se letho haese lefifi koana, ho se leseli
kapa letho, ’me metsi a biloha, naleli e kherang eo e likoloha le
ho likoloha litselaneng tseo kantle koana kae-kae. E tšoanetse e
be ebile e—e nyee e tšabehang ea—ea—ea ntho e lahlehileng, ka
mokhoa oa lona, le sa fumane tsela ea lona.
50 Le rōna re ba joalo ha re fetoha linaleli tse kherang, hole
le Molimo, tšepo e timetse, kantle ho Molimo; kantle, ho biloha
feela, kantle lefifing, re sa tsebemohla re…moo re eang teng.
51 Ebile Molimo o qhautsa lefifi le leholo leo la tšenyeho, oa le
fetola tšimo ea Edene, le a bona, ka Lentsoe la Oona. Re fetoloa
ka ho tšoana, ka Lentsoe la Molimo. Mohla Molimo o no o re,

“Leseli a le be teng,” eaba hlaba eo ea popo kantle mane e tloha
e tla ka koano e likoloha letsatsi, ea qala ea phikoloha letsatsi,
ea fetoha tšimo ea Edene kahobane e utloile Lentsoe la Molimo.
Ea etsa thato ea Molimo e phethehileng, hoba e fetoloe ho tsoa
tšenyehong, ho ea ho tšimo ea Edene, ka Lentsoe laMolimo.
52 Joale re mona re tlile ka morero oo. Ke Molaetsa oa ka oo,
ebile oona ho tla joalo, ke Lentsoe la Molimo. Re tšoanela ho
itšoarella nthong Eo ho sa tsotelehe lintho tse ling tse hlahang.
Tiisetsa Lentsoe leo kamehla. Hlahloba merero ea hao le lipheo
kamehla, haeba e le ho latèla Lentsoe la Molimo. Haeba e se
joalo, e tlohele. Le a bona? Empa ha e khema le Lentsoe la
Molimo, ’me e bapa le Lentsoe la Molimo, ka hona, seo, u
itšoarelle ho eona.
53 Joale Molimo ka linako tse ling…Ho tšoana le sehlotšoana
sa lōnamona hoseng hona. HaO e lumelle ho etsahala ka bosiu, O
lumella, Molimo…Ke rōna ba potlakang. Molimo ha o potlake
le ka mohla. O e bua feela, ’me—’me e tla hlaha joalo. Hoba, ha
O bolela taba, e tlameha ho hlaha. E tla hlaha feela! Oona, O e
lebalisetsa nako ea eona. O lumella…
54 Bana ba Baheberu, litlhaka tse tummeng tseo tsa Lengolo,
tse beng li eme tsepa holim’a Lentsoe la Molimo e le ’nete, ba
boletse, “Molimo oa rōna o tsebisisa ruri ho re loela seboping
sena sa mollo. Feela, le a bona, re ke ke ea inamela setšoantšo,
hobane e khahlano le Lentsoe, le a bona. Leha koana, haeba A re
bolaea, O tla boela a re tsosa, le a bona.” Le a bona, ’me bao…Oa
ba totobisa ho fihla lintšing tsa sebopihali sena, le ho kolumela
ho sona, le pele O ka bonahala o natsa letho, eka hojane O sa ba
sheba le hona. Empa O shebile kamehla, le hona. O shebeletse
sena le kamehla.
55 Joale Molimo o itse, “Leseli a le be teng.” ’Me ho nkile lilemo
tse likete tse tšeletseng ho hlahisa Edene ena, ’me re a rutoa
Lengolong, “Letsatsi le le leng lefatšeng ke…kapa—kapa—kapa
lilemo tse sekete, ho Molimo; sekete sa lilemo lefatšeng, ke
letsatsi le le leng ho Molimo.” Ka hona ho nkile lilemo tse likete
tse tšeletseng ho etsa lefatše lena, le ho le fihlisa ho Edene. Empa,
le a bona, e ne e le Molimo, Ramahlale e moholo, ’me O—O ne o
bolokile kelellong ea Oona seo O batlileng ho se etsa.
56 Joalo feela ka monna e leng setei sa tereilara ena, mohla
monna ea…Mohla lōna baena mona le ne le rala serapa sena,
kamoo le tlang ho e etsa, e ne e lutse kelellong ea lōna, la ’na la
betla pono eo.
57 Molimo o batla o sebelitse lefatše joalo. O sebelitse; e ne e
lutse kelellong ea Oona. ’Me, ha le ka elelloa, e tlile e tšoana le
phetohobutle, eka hoja A ithuta ho feta ka linako tsohle, ho etsa
ntho e kholoanyane le e kholoanyane. Empa, le a bona, O ne a e
okametse eohle, o e lumeletse feela ho fetohela-butle nqa eo, le
a bona. Sohle seo O qalileng o se hlahisa lefatšeng, ho qala ka

bophelo ba limela, le hlapi, le joalo-joalo; ea fetela ho linonyana,
le liphoofolo; ea nto ba ntho e setšoanong sa Oona ke Seqo,
motho; le ho khaotsa mono, le a bona, hoba e ne e nyolohetse
phethehong ea Oona, seo O nong o se batlile.
58 Le uena u qala joalo, joaloka tereilara ena. U ka ala moralo,
le ho re, “Ebe u etsa’ng?” Joaloka uena, ha le ne le phikolosa
majoe ohle a pele koung ena mona. “Ebe u etsa’ng?” Le a bona,
e sa bonahale e tla nka tšobotsi ea joale. E tšoana le Edene
e nyenyane, hobane seo le batlileng ho se etsa se ne se lutse
kelellong ea lōna, eaba le sebeletsa nqa eo.
59 Joale le rōna, re batla ho fetoloa, ka nchafalo ea kelello ea
rōna. Le a bona, e seng seo re nang le sona lefatšeng lena, seo
re tlang ho se batla lefatšeng lena; empa seo re se habileng,
lefatšeng le tlang ho tla. Ho fetoloa ka nchafalo ea kelello
ea rōna!
60 Joale, lilemo tse likete tse tšeletseng,Molimo o li nkile ho etsa
sena, ’me re bona ho Genese 1. Koana, joale re bona seo, tabeng
ena, Molimo o no o bolokile e—o bolokile morero oo O batlileng
ho o phethisa.
61 ’Me batho ba bangata hakana, ha ho rutoa Genese, morao
mona khaolong ea 1 le khaolong ea 2, le khaolo ea 3, haholo,
“Ekare Molimo o a Ipheta. Kapa O buile, O tlohile ’me oa bua
lintho tsena tsohle tseo O li buileng. Oh, kamoo O…‘Leseli a le
be teng, ’me ho be le sena, ’me ho hlahe hore,’ ’me ho eso hlahe
le letho le joale.” Ho se letho. Leseli le le sieo. Lefatše leo—leo la
khale le sa ntse le fefoha kantle koana lefifing leo, le koahetsoe
ke metsi. Empa, le a bona, O ne o buile Lentsoe la Oona, ’me ke
mohla O nong o bua.
62 Joale mona ho Genese 1 re a lemoha, O itse, “’Me Oa foroma
motho ka setšoantšo sa Oona ka Seqo, ka ho tsoana ha Oona
ka Seqo, Oa mo etsa ka setšoantšo sa Molimo (Oa etsa) eèna,
e motona le e motšehali.” Le a bona, O ne a etsa motho, O
buile Lentsoe feela. Re ntano fumana, hoba matsatsi a Oona a
mangata a fete, mohlomong makholo le makholo a lilemo, ho sa
ntse ho se motho ea ka lemang mobu le joale. Ho se mang ea ka
lemang mobu, eaba Molimo o foroma motho ka lerōle la lefatše.
Le a bona, O no o buile Lentsoe, ’me Lentsoe leo la lōkela ho
phetheha.
63 Joale, mohla O no o re, “Leseli a le be teng,”mohlomong ebile
makholo a lilemo, mohlomong lilemo tse makholo a robeli, le
pele leseli le hlaha le ka mohla, empa ea etsahala hobaneMolimo
o boletse.
64 ’Me Molimo o tla ba le Kereke, ha ke tsotelle na re feta
mengoaha e mengata hakae e lefifi, le eng hape. O tla ba le
Kereke e se nang letheba le lemeno, e bang re le karolo ea eona
kapa che, hobane O se o boletse e tla hlaha. E tla ba teng.

65 ’Me—’me O laetse, ho—ho le fetolela bophelong ba limela
le bophelong bo bong le bo bong boo O bo hlomileng. O buile
mantsoe ana, a kang, “Sefate sa palema se be teng. Sefate sa eike
se be teng. Feiga e be teng.”
66 Shebang tlase lehoatateng, tlase Tucson mona moo re lulang
teng. Kantle mono, ho fumanoa lekhala, lekhala le lakomang,
makhala la mefuta eohle. Metsotso e mashome a mararō feela
ho tloha mono, holimō qhooeng ea thaba ho fumanoa phaene ea
Sherman. Joale, lekhala lena le ke ke la mela holimo mane, le
phaene eo ea Sherman e ke ke ea mela tlasemona. Joale, Bohlale
bo jetseng peō bo ne bo le kae? Le a bona, li ne li tlameha ho tsoa
nqa e ’ngoe. E ne e le Lentsoe la Molimo, “A ho be joalo,” ’me ha
eba joalo.
67 Joale, re fumana sena sohle (hoba O qete hoo, ho e fetola
mofuta oa eona le bophelo ba eona, ’me—’me ntho eohle e
hlomiloe ke Lentsoe la Molimo, ’Mopi), eona eohle, re a fumana,
hona hohle ho lihetse likhala ka lintlukhōlō, tse bitsoang tšimo
ea Edene; ’me Molimo oa hloma mora oa Oona, le monyaluoa oa
mora oa Oona, holim’a eona eohle. Le a bona? Popo e khōlō ena,
le a bona, O na le morero ka eona. Oa etsa tsohle hantle hakaale!
Oa etsa lipalesa, le bophelo, le linonyana; ’me lefu le le sieo, sebe
se le sieo, mahlomola a le sieo, maloetse a le sieo. Sena sohle sa
lihela likhala ka lintlukhōlō li le ling tsa litonana, tsona e le tšimo
ea Edene.
68 Teng Oa beha mora oa Oona, Adama, le monyaluoa oa
Adama, mohatsa’e. Joale u ka re, “E ne e le mohatsa’e.” E ne
e le mohatsa’e ka setšoaneleho, empa o ne a eso…bonneteng e
ne e eso be mohatsa’e.
69 Joaloka Lengolong, re fumana, moo Le itseng, “Josefa, uena
mora oa Davida, se tšabe ho inkela Maria mohatsa’o, hoba se
emotsoeng ka ho eèna ke saMoea o Halalelang.” Le a bona? Joale
mohla amo tšepisang homo nyala kemohatsa’e, kapa homo nka;
empa koana e ne e se mohatsa’e, le joale, hoba a eso mo tsebe
joaloka mohatsa’e.
70 Litaba li ne li eme joalo mona, lebaka leo ke itseng, “Mora
oa Molimo le monyaluoa oa hae.” Adama o ne a eso mo tsebe
mohatsa’e joaloka ka mohatsa’e, koana e ne e le mohatsa’e, ka
setšoaneleho. Joaloka Kereke joale, le Kreste.
71 Joale, ka hona, tsohle li be li ka iphomolela, ka ha lipeō
tsohle tse molemo tsa Lentsoe la Molimo, leo O le buileng, li
ne li hlahisitse se sa mofuta oa eona. Lefatše la fihla, leseli le
ne le teng. Mahlaseli a letsatsi a chaba ha O chabisa letsatsi.
Joale hobaneng O chabisitse letsatsi? O no o lekantse kelellong
ea Oona, le a bona, hore, haeba letsatsi le sa chabe, palesa e ke ke
ea mela, eo O e bopileng ka polelo. Sohle O se etsetsa ho phetha
morero oa sona, e ka bang eng. Joaloka sefate, se beha thootse ea
mofuta, kapa se beha apole. O etsa tholoana ea tšimo, le joalo-

joalo. Ntho eohle e etsetsoa morero oa Oona. ’Me ntho eohle ea
lōkela ho etsahala, ’me O no o e buile. Joale Oa tlameha ho etsa
ho le le hong feela, hoba e buuoe, Oa…ho e bua, ke rialo. O
ka phomola, hobane O e buile, ’me sohle sa lōkela ho etsahala
hobane O se buile. Ha ke tsebe se ile sa tlameha ho feta har’a eng
pele se etsahala, likhano tse kae le eng hape. Empa ea lōkela ho
etsahala, hobane O e boletse e tla hlaha. O no o e buile.
72 Ho a itšoanela le ka ho ba le Kereke mona matsatsing a
qetelo. O tla ba le Monyaluoa. “O ka tsosetsa Abrahama bana
ruri le ka majoe ana.” Haeba re sa Mo sale morao, O tla thola
motho ea tlang ho Mo sala morao. Le a bona? O tla ba le Eona,
hobane O se o e buile. Sohle seo O se buang, se tlameha ho ba
joalo. Se ke ke sa fetoha. Se tšoanela ho hlaha joalo, hobane O se
boletse se tla ba joalo.
73 ’Me sena sohle se seholo O se tsebile se tla hlaha, hoba O—O
no o e buile, O ka phomola ke hona. Sohle se tlas’a taolo! Peō ea
Oona e ne e le Lentsoe la Oona, ’me Lentsoe la Oona ke peō. Jesu
o itsalo. ’Me sohle se tla itōkela, ka ha O se laetse ho hlahisa se sa
mofuta oa sona, ho fetohela mofuteng oa sona feela. Le a bona,
Lentsoe la Oona la tlameha ho ba la mofuta oa Lona. Haeba O
itse sefate sa “palema”, ha Oa re palema e nyalisitsoeng le eike.
Mona O bolela sefate sa palema, le sefate sa eike mona, ntho ka
’ngoe litulong tsa maemo a eona.
74 Oh, hola re ka ithuta seo, hore ebe re karolo efe ea Lentsoe,
re tlameha ho lulamalulong a rōna, ho sa tsotelehe na ke afe.
75 Ke nahana ka khaitselinyana enoa mona setulong sa bakuli,
ka mohla o mong, o rapeletsoe lithapelo tse kae tse tšepehileng.
Ha re utloisise, re mpa re e laeletsa ho Molimo. ’Me ka…Ke
palesa mona har’a lōna, ka mosa oa hae le ka sohle. Le a bona,
hore re ka nyoloha hoe a koana le koana, o labalabela hakae ho
etsa hoo, empa koana o motle ka mokhoa oo a lutseng kateng.
Kamehla ke susumetsoa ke ho beha leleitinyana leo leihlo, le a
bona, hobane o…Bohle re lumela pholiso. Re bone Molimo o
etsa mehlolo e fetang moo, le a bona. ’Me o tseba seo, le eèna, le
a bona, empa o ikemisetsa ho lula malulong a hae.
76 Le a bona, e ka bang eng, ke seo re se batlang. ’Me ke lumela
e le Davida, ea itseng, “Nka mpa ka lula mathuleng a ntlu ea
Morena, ho feta ho aha litenteng le ba khopo.” Le a bona, e ka
ba eng, “ho nka malulo a ka.”
77 Linako tse ling u tlameha ho arohana le sohle se ratehang
lefatšeng, ho uena, ho ema malulong ao Molimo a u bilelitseng
ona. Ke kholoa seo ke se bolelang, le ka se bala lipakeng tsa
mela. Le a bona? Ka linako tse ling motho ea ratehang ho fetisa
lefatšeng, u tlameha ho tsukutlana le bona ka matsoho; ho ema
malulong a hao ka ho Kreste, ho ea moo Molimo a u bilelitseng.
Le a bona? Empa ebe Molimo o etsa’ng? Ho u fetola ho tsoa ho
seo u nong u le sona. Mohlomong morali kapa mora, e ka bang

eng, ho tsoa lapeng le khabane ka linako tse ling, O u beha nqa
e ’ngoe esele. Hobane, ke tsela ea Oona ho e sebetsa, le a bona,
ka nchafalo ea kelello ea hao, ho mamela Lentsoe la Molimo, ho
sa tsotelehe moputso. Le a bona? Lintho tsena ha li tle…Ha e a
bitsa…
78 Topollo ea rōna ha e theko e tlase, Mora oa Molimo o ne a
lōketse ho re shoela. Le a bona? Ha se…Lintho tse theko e thata
li tla ka theko e khōlō.
79 Ho tlisa Molaetsa ona, ha ho a ba bobebe. Le a bona? Che,
ha se eona. Ka na ka tlameha ho tèla sohle se ratehang ho ’na,
esita le bahesō, e mong le e mong. Empa u bona boleng ba eona,
u a bona, ke ho etsa thato ea Molimo. ’Me ho etsa joalo, ka ho
tseba se seng se ahile ka ho ’na, ba ne ba re…Be, ba tla nteleka;
ba hopola ke lahlehetsoe ke kelello. “Ho kolobetsa ka Lebitso la
Jesu Kreste, khahlano le kereke. Le lintho tsena tsohle!” Ba itse,
“O a hlanya.” Empa, le a bona, ho sa tsotelehe seo ba se buileng,
ntho e ne e tlameha ho etsoa. ’Me Molimo o nka motho feela, ho
mo sunya letsohong laOona, le ho re, “Etsa sena,” ’me u a se etsa.
80 E tšoanetse e be ebile moputso o mokakang ho Santa
Pauluse; ea rutuoeng tlas’a Gamaliele, moruti e moholohali oa
letsatsi. Le ho theoha, ’me seo a kileng a se lekanya e le bohlanya,
lintho tseo a li hopotseng e ka ba sekhobohali se feteletseng ho
hlahela kereke, a phikoloha ho fetoha a ba le seabo ho Eona.
Mohlolo oa taba! “Le kamoo Molimo o sebetsang ka litsela tse
babatsehang, tse hlollang, tsemokhelo, ho etsameeka eaOona.”
81 Mohla Molimo o e buileng, O tsebile Lentsoe la Oona e le
peō; ’me e ka khona, e tla hlahisa sa mofuta oa eona. Joale, e ne e
laetsoe ho hlahisa se sa mofuta oa eona feela, ’me e tla phehella
ha feela motho a sa hlophane le eona.
82 ’Me le Kereke ea Molimo le ntho ka ’ngoe, e ka hlahisa se
sa mofuta oa eona oa pele, hola baithuti ba thutabomolimo ba
sa hlophana le Lentsoe leo, ho leka ho Le hloma tulong se seng,
kapa ntho e ’ngoe esele. Molimo o Le buile. ’Me ho sa tsotelehe
hakae, ba ka lekang ho Le silafatsa le ho hlophana le Lona,
le joalo-joalo, Le tla hahisa se sa Lona. Ha ho letho feela ho
Le khina.
83 Ke tšepa e sa ke le koala litsebe ka lerata. [Moena Branham
o hlophisa maekrofounu bocha—Mohl.] Na o lerata haholo?
[Phutheho e re, “Che.”]
84 ’Me, le a bona, joale re fumana sohle se lutse ka taolo.Molimo
o e buile, ’me O itse, “Ho be le hore, ho be le hore. ’Me ho
be le Edene. Ho be le lipalesa tse ntle. Mora oa Ka a be teng,
ka setšoantšo sa Ka ka Seqo, a eme mono tšimong ea Edene,
monyaluoa oa hae a eme lephakong la hae.” Oh, hase le botle,
bo bokaalo. ’Me Ntate, E ne e le Ntate, le a bona, eaba bana ba
Hae ka Seqo ba hlaha. Oa ba etsetsa paradeisi. Molimo o rata ho
etsetsa bana ba Oona lintho.

85 Na ha le hopole kamoo, lōna bomme, ho sa tsotelehe maemo;
le haeba u tlameha ho ananya tafole, ha Nchanyana a hloka para
e ncha ea lieta a li ratile, u—u a e phethisa, le a bona. E ka bang
eng, ho etsetsa bana ba hao selō! Tata, kamoo u nong u sebetsa
ka thata ho feta, ho sella bana selō. Le a bona?
86 Be, hoo ho re supa tlasemona, re le motsoali. Ke Motsoali ea
fetisisang, le a bona, ’me hakakang! Ha homakatsemoapostola a
itse, “Leihlo ha le eso bone, le ha e le tsebe ha eso utloe, le joalo
pelō ea motho ha eso fihleloe, ke seo Molimo o se boloketseng,
bao, ba O ratang.” Ha re khone feela kelellong, rōna, kelello ea
rōna ha e bokhoni ho nahanela nqa ho lōka—ho lōka hoo Molimo
o ho bolokileng, ka ho rōna ba O ratang. Le a bona, rōna, nka
hakanya ho tla ba joang, nka nahana e tla ba eng, empa ke—ke…
kelello ea ka ha e—ha e—ha e bokhoni ho nahana boholo ba eona.
E ka nqane. U ka nahana seo Leholimō le tlang ho ba sonamohla
bohle re fihlang mono, re le bacha, le sebe se le sieo? ’Me ho se…
Oh, sebaka se setle hakakang! Empa, le a bona, e fetisa moo. Le
a bona, rōna, “ha e ka ke ea fihlela le pelō ea motho, seo Molimo
o se boloketseng, bao.” O e buile, ’me e tla ba joalo.
87 Joale hoba O rale moralo ona ohle o motle mono, oa ntho ea
Oona…Ha ke a ikemisetsa ho sebelisa lentsoe leo, moralo, empa
ntho e kang…Ana ’mè, pele ngoana a fihla, na ha ba e bitse
liaparo tsa ngoana? Ba nka e…libutšu tsohle ’me ba hlophise
sohle, le a tseba, ho hlophisetsa shobana sena sa lerato le tlisoang
ke Molimo, ho e fumana.
88 Molimo o etselitse Adama le Eva joalo. Oa bopa tšimo ena ea
Edene. O e buile, e ne e lutse kelellong ea Oona; ’me ha O e bua,
e tlameha ho hlaha.
89 Le e hopole kelellong joale. Seo O se buang, se tšoanela ho
etsahala! Le a bona, ’me O ke ke…Ha ho letho le ka—le ka e
sitisang, ha ho letho le ka e thibang ho etsahala. Ha ho letho le
ka e thibang ho etsahala. Molimo o itsalo, ke phetho! Molimo o
e buile, e tla etsahala.
90 Joale sena sohle O no o se bolokile kelellong, ’me O itse, “Ho
be le hore.” Joale, eo ke Genese 1, le a bona, “Ho be le sena. Ho
be le sane. Ho be le hore.” O ne a jala peō. “Se be mona. Se be
mona. Se be mona.” ’Me Oa e tseba e tla ba joalo, ka ha e ke ke
ea fetoha.
91 Joale hoo ho re fa tumelo, ke hona. ’Me seoO se builengMona,
se tla lula. E re Peō eo e oele lipelōng tsa rōna, re tle re fetohe
mobu o jalloang Eona, le a bona, lipelōng tsa rōna. ’Me re mpe re
phethise tulo ena eo O re behileng ho eona, matsatsing a qetelo.
Le a bona, “Peō eo e oele lipelōng tsa rōna, Morena. Lentsoe la
Hao le oele pelōng ea ka.” Ho se lumele hofe ho suthe!
92 Joaloka Abrahama, mohla e leng leqheku la monna, e
bonahetse e le tšita. “Ebe ba ka e phethisa joang? Ebe a ka
ba tjee joang?” Ha a ka a lekanya le hoo. A mpa a amohela

Lentsoe la Molimo, le ho tsoelapele ho e lumela, ’me Molimo oa
e phethisa. Joale, Molimo o boletse lintho tsena tsohle, a tseba
ke hona hobane e tla hlaha. ’Me ea etsa joalo, O ile oa hlahisa ea
mofuta oa eona.
93 Joale erekaha O fetotse, lipeō tsohle ho ba sebopuoa se
phelang le popo e neng e lōketse, ea nyoloha hantle feela kamoo
O e boletseng. Kapa, O itse, “Ho be le hore.” Ekaba ho fetile
makholo le makholo a lilemo, empa mona re e fumana e le Edene
e ntle, linonyana tse khōlō li a rura. Linonyana tseo li sa tlameha
ho shoa. ’Me phiri le konyana li fula ’moho, le tau, le lengau le
pholo. ’Me ho sa bolaoe, ho se lefu, ho se mahlomola. ’Me Adama
le Eva e le bao, ba tsamaea tšimong ea Edene. Peō efe le efe e ntse
e beha, e ke ke ea etsa letho le sele. E ke ke ea etsa le sele, hobane
Molimo o itse, “E ke e be joalo.” Ea tlameha ho ba joalo.
94 Oh, nka rata hakakang ho emisa mona motsotso feela, ho
bolela, le a bona, re habile hona teng, le joale, Lentsoe leo ho
phetheloa ka botlalo.
95 Joale Molimo o itse, “Ho be le hore.” ’Me ke ena e hlaha, pele,
ka phetheho, hantle feela. Joale, sefate sena se ka hlahisa sefate
seo feela. Sefate sena se ka hlahisa feela sefate sena. ’Me Adama,
mora oa Molimo, a ka hlahisa feela mora oa Molimo. Le a bona,
le fumana seo ke se bolelang? Ntho eohle ka mofuta oa eona, ’me
Molimo o no o ka re, “Be, joale Ke tla phomola feela.”
96 ’Me na le eleletsoe, Molimo o buile mantsoe a ’maloa haholo
haesale, ka tšoanelo, ho qala moo ho ea pele? Eaba O e laetsa, ka
morao ho tlolo, ho baporofeta ba Oona, ’me ba hlahisa Lentsoe
joale, le a bona. Molimo oa phomola, O sa hloke ho etsa letho
hape. Ba ea lintlukhōlō tsa Oona feela ba kokota monyako, le ho
re, “Ntate, ke eng?” ’Me O romela Lentsoe ka bona. Le a bona, O
behile tsamaiso, le mokhoa oa ho etsa lintho tseo.
97 “A ho be le hore feela…” ’Me ha eba joalo, sohle, peō ea eona
e hlahisa mofuta oa eona. Joale mohla tsohle li bonahetseng li
boheha hakaale, ’me sohle se iketsahalla feela ho ea ka polelo
ea Molimo, mona joale ho fihla thellanyane eo, mothetsi ea
makhenefa.
98 Joale ke ntse ke leka ho le lemosa seo sohle mona joale. Ha u
bona Peō ea Molimo e qala e itsoarella, e mela, u shebelle thaka
leo ho kena le itšunya ka masene a maholo, ho qotsa Lengolo
feela ho tla hantle, le a bona. Lemo shebe, hoba kemothetsi.
99 Ke tla e bitsa, sebakeng sa e—e moipapisi, ho ipapisa, ke
moholofatsi, ho holofatsa ntho e hlotsoeng. Ke moholofatsi, ’me,
eèna,moholofatsi, kapamosilafatsi, kapamolubakanyi oa Peō ea
tšimoloho le oa lenaneo la tšimoholo.
100 Joale le a bona mona, joaloka har’a sehlopha sa lōna mona
hoseng hona, le ralile lenaneo, le tšoere pono. Joale le shebelle
mosilafatsi eo, oh, e tla ba thellanyane e boleea ka bokhoni ba

hae, le a bona. Empa baballa pono ea hao, moshanyana. Le a
bona, le lule le itšoareletse moo.
101 Joale re boela re fumana hape, eitse ha a kena, a holofatsa peō
eo. ’Me o silafalitse peō eo ka ho itšunya bolaong bo lengoang, e
leng Eva, le ho silafatsa peō eo, ka peō e silafatsang, le pele e ka
fihla mono, ho silfatsa tšimo e ntle eo ea Edene.
102 Athe—athe, Leholimō, seo le leng sona feela, ke khulisetso
feela. Moo re leng teng joale, re leetong la rōna le khutlelang
tšimolohong eo ea qalo ea popo ea Molimo, morao tšimong ea
Edene hape; monna le mosali, ho se—ho se sebe sefe—sefe kapa
le letho, ho phela ka Bosafeleng. Empa e—e tran-…eona…
103 Joale, O batla re fetole likello tsa rōna, ka nchafalo; kapa ka
ho fetoloa, ho fetoloa ka nchafalo ea rōna—ea likello tsa rōna.
104 Joale Satane o a kena o lohella kholofatso Lentsoeng, ho Le
buisa seo Le se seng sona. Joale o entse hona hoo tšimolohong.
’Me joale lemohang, taba ena e tla utloahala e hlolla haholo
hoseng hona, ho—ho batho, haeba ke sa eme ka beha monahano
o lekaneng mona pele ke finyella monahano oa ka oa tloaelo oo
ke batlileng ho—ho le tlisetsa oona. Ke sena, hore, moholofatsi
o kene; ’me joaloka Molimo ha o nkile lilemo tse likete tse
tšeletseng ka Lentsoe la tšimoloho, ho hlahisa lentsoe le leng le
le leng ka mofuta oa lona, ’me sohle seo O se entseng e ne e tla
ba Lentsoe la Molimo ka Seqo le behang mofuta oa lona, joale
moholofatsi o nkile lilemo tse likete tse tšeletseng, le ho holofatsa
Lentsoe leo la Molimo. ’Me ebe o entse’ng? O ipetletse Edene e
ncha eamofuta omocha, Edene ea Satane. Re phelamoo kajeno.
105 O e phethile joang? Ebe e ne e ka etsahala joang? Joale
karolo e hlollang ke mokhoa a e finyeletseng. ’Me ke hona moo
re tlamehang teng, seo ke se tletseng mona, ho se ala ka pel’a
lōna, le tle le e balisise joale, ’moho le baenamona, le joalo-joalo,
livekeng tse tlang, le tle le bone mokhoa oo Satane a entseng
sena. ’Me le shebe bohlalefi ba hae, le bophollatsi ba hae.
106 Joale, o holofalitse lipeō tsena. Joale, ha a khona ho li senya,
a mpa a li holofatsa feela. Joale re a lemoha hoba sebe ke ho
lōka ho khopameng. Leshano ke ’nete feela e tolokoang phoso.
Le a bona, ntho efe feela. ’Me bofebe ke ketso e tšoanetseng, e
reriloeng ke Molimo, e tšoaroang ka phoso feela. Le a bona, ntho
efe feela. ’Me lefu ke khopamiso ea bophelo. Lefu le nka feela, le
a bona, le holofatsa bophelo.
107 Joale o nkile lilemo tse likete tse tšeletseng ho e phethisa
ka senyanyatsi sa hae se chefu. ’Me o e khonne joang? Joale
karolo e hlollang ke ena. ’Me joale le sekehetse tsebe. O e
phethisitse ka tsoelopele. Joale e utloahala e makatsa, empa ke
eona. Mona ke tla etsa setatemente se tla le nahanisa mocha-o-
chele, mohlomong, metsotso e ’maloa; ke tšepa ho se joalo. Empa
na le eleletsoe sena? Joale ha ke leke ho tšehetsa boqaba. Empa
na le tsebile hobane tsoelopele, saense, thuto, le lintho tseo re

li thabelang hakana kajeno, ke sona sebetsa sa Satane, esita le
tsoelopele? Tsoelopele ha e a tla ka Molimo. Tsoelopele e tlile
ka Satane. Joale ke tla le kholisa eona ka Lentsoe, metsotsong e
’maloa feela.
108 Tsoelopele ha se ea Molimo. Hoba, ha nke ke le bontše;
tsoelopele ena, ha re phaella tsoelopele re sebetsa ka saense, re
phaella ho ipolaea kamehla. Le a bona? ’Me tsoelopele ena e
finyeletse tsullu ea eona joale, ’me tsoelopele ena re fumana lefu.
Tsoelopele ena re fumana sebe. Tsoelopele ena e akha maloetse.
E ke ke ea ba ea Molimo.
109 Ka hona, Molimo, ho Mil-…Nthong ea Oona e khōlō,
’Musong oa Oona o moholo o tlang ho hlaha, re tla ba le
tsoelopele, empa e ke ke ea tšoana le ena ka letho. E ke ke ea tla
ka saense. E tla ba tsoelopele ea tumelo, ka Lentsoe. Le a bona?
110 Tsoelepele ena ea rōna ea saense, ke sefi sa Satane hantle,
’me o bolaile batho ka sona. O re bolaea ka sona, letsatsi ka leng,
ka sona. Ke ka mokhoa oo, ha re enoa, letsatsi ka leng; sebakeng
sa ho phela, re a shoa. Ba khopamisitse sohle hakaale, ebile ba
ngoatha bokana ba sena ba ho tsoaka le sena, le ho nyalisa sena
le sane, sane, ebile e a shoa. Ke morabe o shoang. ’Me ho sa
tsotelehe seo u lekang ho se etsa, u a shoa.
111 Le bone setšoantšo seo maobane bosiu, sa Maafrika ao.
Na le tseba lebaka? Ha ba eso sebelise penisilini le ka mohla.
Batho bao ba phela halelele ho re feta. Ha ba tsebe le hobane
ba…Likokoanahloko ha li ba hlophe. Le a bona, hobaneng,
kokoanahloko e ka phahamisa letsoho ea inehela ho bona. Le a
bona?Hobane eèna, le a bona, ha a, o…Haba khone. Hobaneng?
Ha ba eso…Le a bona, re tla khetha, hore e sekasekoe ke saense,
joaloka penisinili kapa ntho eo ba ka e sutelang ho rōna, ho—
ho phephetha maloetse ana ho rōna, ebe e phatlola ho hong, e
hlophisetsa ntho e ’ngoe motomoto oa ho qhotsetsa ntho e ’ngoe
e esele. Le bona? Joale, ha a etse joalo. Le a bona?
112 Joale mang feela, boholo ba lōna batho ba tsoang
mapolasing. Mang le mang o tseba semela se koenneng se sa
hloke ho nyanyatsoa le ka mohla. Se—se loheletsoe seloantši ho
ho sona, sa bophelo, ebile kokoanahloko ha e se kotsomale, ho
kotsomala semela samakhonthe—samakhonthe se koenneng. Ke
semela sena sa ntloana-mocheso, ke semela sena sa manyalisoa
seo u tlamehang ho se tefisa!
113 Ho tea mohlala, ba bang ba lōna mona le batho ba
Bophirima. Shebang mehla ea likhomo tseo linakana-machora.
Kajeno le itlaleha le tšoere nama e betere ea khomo ka—ka
Hereford ea lōna. Na ebe ho joalo? Ha le na eona. Khomo eo
nakana-machora, ha ke emele sethole seo sa khale, empa e ne
e khona, e ka qeta mariha kantle koana joaloka khama. Oh, e ne
e otile le eng hape, empa e ne e le feta habeli…

114 Hereford ena, ha u ka e soaea furu, ha u e katlatsa setšoantšo,
ho fihla limpeng tsa eona, mohlomong, ho e suptjoa e le
senonaletlhako. ’Me ke’ng? Ha u e lokollela kantle mono, e ka
shoa. E ke ke ea qeta mariha leha e tlamehile. U tlameha ho e
fepa, le ntho eohle, ho e hlokomela, ho e tefisa. Ke lenyalisoa.
Le a bona? Empa ea makoma, nakana-machora eo ea khale ea
makhonthe, u e lokolla feela.
115 Le Bakreste ba rōna kajeno ba itšoanela. Re fumana bongata
boo re tlameha ho bo nenesa, ho ba qeka, ho ba hloma, ho ba beha
motikone kerekeng, ho mo phathatsa lehetla, ho mo hlomamisa
boholong bo itseng kerekeng. Kapa, ha u sa etse joalo, khele,
eèna, a ke ke—a ke ke a kena, ha u sa lumelle enoa ho etsa sena,
le enoa ho etsa sane.Ke hona ho tefisa.
116 Na le ka nahana ka Bakreste ba makoma ba mofuta oo? E
ne e le bothamaha. Ba le likhoka. Le ka hopola Santa Pauluse
e le Mokreste ea joalo, na le hopola Santa Petrose, “Ha e le
moo joale—joale, ha le sa ntlotse mookameli oa kakaretso, be,
ha ke tsebe, nka tšoha ke ngolisa le Sekete-kete”? E ne e le
monna ea bothamaha. E ne e le banna ba tumelo. Ba phetse le
Molimo. Ba tsamaile le Molimo. E le banna ba mantsoe a ’maloa.
Ba sebelelitse Molimo, motšehare le bosiu, ba sa phetse. U sa
tlameha ho ba nyanyatsa le ho ba tefisa, le ho ba nyehela sena,
sane, kapa se seng. E ne e le banna, ba bothamaha! E ne e le lipeō
tsamakhonthe, e sengmanyalisoa amokha oamalumeli.
117 “Haeba lōna, Mamethodise le sa ntšoare hantle, ke tla ea
ho Mabaptise. Mabaptise a sa ntšoare hantle, ke tla tšelela
ho Mapentekosta. Ha ba sa ntšoare hantle, ke tla khutlela ho
Makatolike, kapa eng feela.” Le a bona, bao, ke lenyalisoa, u
tšoanela ho ’na u ba nyanyatsa, “E, Ngaka Reverende Sekete-
kete.” Boo ha se Bokreste.
118 Bokreste ha bo kōpe—kōpe mabitso a tlotliso, ha bo kōpe
menyetla. Bo tseba Molimo o inotši. Ke peō ea tšimoloho. E rata
Molimo, ’me bo a ratana. Ha ba nyanyatsoe ka letho, le ho ba
tefisa, le ho ba phathatsa kahohle, le ho bolela, “E, be, khaitseli
enoa, be, ke kholoa a itōketse ka moriri oa hae o bokopa, le
ka che e le ’ngoe ena.” ’Me—’me ha ho nyee e joalo, le ho ba
lumella ho pholletsa ka sena. Ke—ke bothamaha, ke Evangeli!
Ho e beha kantle mane, ho e tlohela ho oela moo e batlang.
Bakreste ba e rata.

A ke tšoanela ho pepeloa Hae, ’Holimōng,
Ka moalo oa lipalesa tsa boiketlo,
Athe ba bang ba loanne ho hapa moputso
’Me ba sesisa maoatleng a mali?

119 Na ke tšoanela ho phathatsoa sekotlo, le sena, sane, le se
seng, le ho tefisoa? Ke emetse malulo a ka kantle mane le ba
bomathamaha. Ha ke a lebella ho nyoloha ke sa tšoara khau ea
mongoapo.

Ho busa, ke tšoanela ho loana, tootisa sebete sa
ka, Morena!

120 Le a bona, nke ke eme sa Mokreste. Ke se be e—e semela sa
lenyalisoa. Ka tlameha ho tefisoa le ho neneketsoa, le ho kenngoa
selōng se itseng. Ebile ha u kenngoe kahare, Bokreste, u tsoalloa
ho bona. U fetoha ’mopuoa e mocha, u peō ea Molimo, e kenang
lefatšeng.
121 Joale, joale re mo fihlela a nyanyalitse senyanyatsi sena
se chefu, ’me senyanyatsi seo e le senyanyatsi sa kutloisiso ea
mehla ena, thuto, saense, le tsoelopele, tsona lintho tseo re li
thoholetsang hakana. Na le kile la ema la nahana hobane sera
sa rōna se seholo, bophelong ba rōna ba tlhaho kajeno har’a
lichaba, ke bokomonisi? Ebe molimo oa bokomonisi ke ofe?
Tsoelopele, le thuto, saense. Ke hantle, ha se eona? Ke sona seo
ba phelang ka sona ’me ba atleha ka sona, ke saense, sehlale,
lisaense, molimo oa saense. Joale hola feela u ka…’me ka
senyanyatsi sa chefu sa tsoelopele ena ea sejoale, saense le thuto.
122 Joale e re ke le kholise hoba thuto le tsoelopele li tsoa ho
diabolosi. Joale ha re phetleng morao mona re bone, haeba le
batla joalo, ho Genese, khaolo ea 4. Ke hantle, joale ha re qaleng
ka temana ea 16 ea Genese 4. Leshome-nne mona kapa…
Genese 4, le ntšoarele. Joale lemohang, Satane…
123 Lōna batho, batlisisang liteipi tsena mona, tse ho moena oa
rōna—oa rōna mona, joale, le nkutloile ke rera ka Peō Ea Nōha,
’me e ke ke ea hanyetsoa. E butsoe ho e ’ngoe ea Litiiso tse
Supileng tseo. E ne e patiloe.
124 Joale efèla ha bana ba holetse tlas’a mofuta oo, le a bona,
tlas’a thuto eo, batsoali ba bona ba ne ba le joalo, ba futsitse
batsoali ba bona, mekha ea malumeli a bona, le joalo-joalo, ba
tlameha ho e lumela. Le a bona, ba e lumela kaha ba tsoaletsoe
tlas’a motsoali eo. Empa kajeno ha re a tsoalloa tlas’a motsoali
eo; Motsoali oa rōna ke Lentsoe. ’Me Lentsoe…“Be,” ho thoe,
“Ke tsoaletsoe tlas’a Molimo, le ’na.” Bakeng sa mongoaha oo.
Empa ona ke mongoaha oa sehlohlolo, ona ke mongoaha o ka
mose oane ho mekha eo ea malumeli.
125 E ne e lōketse ho hlaha, eka khona ho hlahe; Molimo o e
baletse joalo, hore ho hlahe, Litiiso tse Supileng tseo li tšoanela
ho buloa. E ne e tlameha ho phethisoa mongoaheng ona oa
Laodisea. ’Me ha ke nahana, ntle le seriti sefe sa pelaelo…
Ha re iphafe; ha re na boiphafo, haese ka Jesu Kreste; ha ho
le a mong ho rōna. Re mpa re ithorisa ka Jesu Kreste. Empa re
lebohela ka…monyetla oa ho tseba sefe…kantle ho seriti sefe
sa pelaelo, Molimo o re khethile matsatsing ana a qetelo, ’me e
supiloe ka lipontšo Maholimōng le lefatšeng; ’me efe le efe ea
tsona e khutlela Lentsoeng ka kotloloho, ho e paka e le joalo,
mongoaha ona oo re phelang ho ona, Molaetsa le kemo ea Oona.
Ha re na le lequloana. Ha re mphi ea maqaba. Re bahlanka ba

Molimo, ba bitsitsoeng ke Moea o Halalelang. Le tla qhoaeloa
mabitso amefuta-futa, empa ha e nèpahatse letho.
126 Joale hopolang, mora oa Satane e ne e le Kaine. Joale ke
kholoa bohle le haotse le liteipi tsohle, etsoe, ke bona dilaeborari
tsa lōna kantle mona, ea tsona. Joale le hopole Eva o emarisitsoe
ke Satane, ’me ka lona letsatsi leo…Hona joale re suhana le
nyeoe ea eona Tucson, mosali eo, haeba a fetoha…a phela le
banna ba babeli, a ka ba le bana ba mefuta e ’meli e fapaneng.
Re tseba seo. Ke e tsebile ka ho nyalisa lintja le lintho, le joalo-
joalo, haeba e le hang-hang.
127 Ka hona Satane, hoseng hoo mohlomong, o kōpane le e mobe
enoa, eèna e le sekamotho; e seng ka sehahabi, empa sebata; se
bohlale ho fetisa, se masene, se bolotsana, har’a libatana tsohle,
feela katlasana ho motho. ’Me motho ke sebata, ke seqo, ’me re—
re linyantši, phoofolo e mali a chesang.
128 ’Me—’me mona Satane e ne e le lehokelo le hlahlamang,
sekamotho enoa, e le selō se haufi le motho, ha ho qaloa ka
shimpanzi, e eme lipakeng tsa motho le—le shimpanzi. Joale
saense e fuputsana le lehokelo le haellang leo. ’Me e patiloe ka
ho mo qhaqha hakaale, esita ho se lesapo le tšoanang le la motho
ho eona, le a bona, ho mo fetola sehahabi.
129 Joale, re a fumana joale, khoari ena e khaolelitse Eva tšimong
ea Edene, mosajana enoa a sa tsebe sebe, a sa tsebe bofeela ba
hae. Athe eèna o tsebile. A le masene, bohlale, tlhalefo. ’Me o
’moleletse, “Peō, e—e tholoana e ne e khahlisa ’me e lakatseha,”
’me…mohla a phetseng le eèna hoseng hoo.
130 ’Me ka hona, le a bona, ke hona, thapama, a qophella Adama
ho etsa hona hoo, ho ’molella seo e leng sona.
131 ’Me Adama ka boomo, o itsebile a sa tlameha ho e etsa, a tsoa
le mosali oa hae a kenela ketso ena. Kanthebo, qetellong o ne a
tla fihla ho eona le hona. Empa, le a bona, e ne e tlameha joalo,
bohlale ba Molimo, hoba sena ke hona, hoo, ho pepesa tholoana
ea Mopholosi, Ntate, Mofolisi. Le nkutloile ke rera ka eona, le a
bona. Joale holane hoo ho sa etsoa…
132 O ba behile kantle mono ho ikhethela ka bolokolohi, ho ba
lumella ho nka khato. A ke ke a ba etsisa eona, e be e ntse e le
tōka. Empa A ka ba beha teka-takanong le Oona, ea motho ea
bolokolohi ho khetha, le ho ba tlohella ho e phethisa ka bobona.
’Me o tsebile hobane ba tla e etsa.
133 ’Me ka hona, le a bona, eitse ha Adama a phela le eèna, a
tsoala mafahla. ’Me le leng e le la Satane; ’me le leng e le la
Adama, e beng e le oaMolimo. Kaine le Abele.
134 ’Me seo se a etsahala. Hona joale re suhana le nyeoe mono
Tucson. E—e mosali e mosoeu o phetse le monna oa hae hoseng
ho hong, ’me thapama eo a phela le Monegro. ’Me moshanyana
e mong…Ha hlaha bashanyana ba babeli. E mong oa bona ke

Monegro ea hlooho e mangetse, athe e mong ke e—e ngoana ea
hlooho e tšehla, o motle haholo. ’Me—’me, nahanang joale, o leka
ho re ntate e mosoeu a ōtle bana bobeli. ’Me o itse, “Ke tla ōtla
oa ka, empa e seng oa hae. Monna oa Monegro a ōtle ngoana oa
hae.” Ka hona, le a bona, ke ’nete.
135 Ke mafahla kamehla. ’Me ka lona lebaka leo…
Mohlatsoana, le se lebale sena. Kereke e tla ba mafahla
matsatsing a qetelo, “ho bapa ho ka thetsang Bakhethoa…”
Mattheu 24:24, le a bona. Kereke e tla…Ke motsamao oa
Pentekosta. E tšoana le ntho ea mannete hantle, hoo e ka
“thetsang le bona Bakhethoa hola e le ntho e ka etsoang.”
’Me hamorao, ha nka fumana monyetla, ke batla ho hlalosa
taba, kamoo ketho e tlang. Le a bona, e tla ba thetsa hobane
e batla e tšoana le ntho eona eo. Le a bona, bontate ba babeli
feela, ke phetho; ’mè a le mong, kereke e le ’ngoe, motsamao o le
mong, ntho e le ’ngoe. Motomoto mong, moo Lentsoe le oelang
teng; empa e mong oa bona, joaloka mona, o khopamisitsoe.
Le a utlosisa? E reng “amen” ha le khona. [Phutheho e re,
“Amen.”—Mohl.] Le a bona, e mong oa bona ke khopamiso,
hobane ke ntate ea fosahetseng. Etsoe, ke tla e kholisa tsatsi le
leng, ha Molimo o ka ntumella, mokha oo oa malumeli ke letšoao
la sebata. Le a bona, ke ntate ea phoso, o fuluha batho ho seohela
mokhatlo sebakeng sa Lentsoe. Le a bona, ke ntate ea phoso. Ke
motsamao oa Kaine.
136 Ha ke khutlela lapeng khetlong lena, ke rera ka temana,
Mohlala Oa Nōha; sebata tšimolohong, le sebata qetellong; le ho
mo sala morao ho haola le Bibele hantle, le ho le bontša kamoo a
fihlelang sehlohlolo. Le a bona? ’Me le e fumana bohle mohaleng,
le a bona, haMorena a re lumella ho e phethisa. ’Me joale le shebe
bomenemene ba khoari eo, kamoo feela a leng…Be, ba itšoanela
le Judase le Jesu mono, baena ba babeli bao morabeng oa bona,
joaloka Esau le Jakobo. Le—le joaloka e—e lekhoaba le leeba, tse
lutseng sehlaheng se le seng. ’Me ntho eohle ke lefahla, tabeng—
tabeng ena ea ntoa ea rōna e khōlō.
137 Sera se sebelisa bolotsana, joaloka ha a sebelitse Eva, “Oh,
Molimo o itse? Ruri, empa—empa ruri…”Le a bona?
138 Le a bona, ho leka ho beha mabaka ka nqane ho seo Molimo
a se buileng tšimolohong, “Le tla shoa!”
139 O itse, “E, Molimo o boletse Hoo, empa ruri…” Na le bona
senyanyatsi seo holim’a eona? Le a bona? Empa seo Molimo o
se buang, Molimo o a se boloka, ha O hloke thuso ea letho ho
Satane. O a Le boloka. Ka hona, le se ke la thetsoa ke hoo le ka
mohla. Joale re a lemoha, ka hona, e ile ea hlahisa ea mofuta oa
eona. Joale ho Genese mona, re a fumana, ka mora ho nyanyatsa
chefu ena ea tsebo.
140 Joale, saense ke tsebo. ’Me sohle seo re se utloang ke: “Saense,
saense, saense, saense.” Sabojeke e khōlō sekolong: Saense!

Kajeno, koloi e hatetseng pele, sena se hatetseng pele, lehae le
hatetseng pele, ntlu e hatetseng pele, sena se hatetseng pele, sane
se hatetseng pele. Re ntse re etsang? Ho shoa, ka linako tsohle. Ho
sibolotsoe koloi, re tlohetse ho tsamaea; ho tlohela ho tsamaea,
re tla fetoha pheqepheqe. Be, ha re sa fumana monna; re fumana
hlapi e rekereke. Ke hantle.
141 ’Memosali, sohle seo a se etsang, ke ho tumuletsa liaparo, ’me
ebe [Moena Branham o kototsa ntho—Mohl.] ho tobetsa konopo,
ke moo. Kanthebo, mami oa lōna o ne a ea molatsoaneng, a
jara metsi, ho ratha patsi, a belisa ketlele nqa e ’ngoe, le—le ho
hlophisa liaparo tsa hae joatso. ’Me re bothobotho hona, haeba
ke sa etse joalo, e ka re bolaea. Empa, re ke ke ra thusa letho, ona
ke mongoaha oo re phelang ho oona.
142 Esita le saense e a bua joale, ho thoe, “Banana ba tšoara
menophose, basetsana ba lipakeng tsa lilemo tse mashome a
mabeli le tsemashome amabeli ametso emehlano.”Ke khahlana
le bona hantle moleng. “Bahlankana ba tšoara lilemo tsa bona
tsa bohareng, ba le lipakeng tsa mashome a mabeli le tse
mashome a mabeli a metso e mehlano.” ’Mè oa ka…Mohats’a
ka o fetile mono, a le mashome a mararō a metso e mehlano ho
isa ho mashome a mane. ’Mè oa ka o fetile, ho tloha ho mashome
a mane a metso e mehlano ho isa ho mashome a mahlano. Na le
bona nyehliso eo matsatsing ana a bofelo. Hobane hobaneng? Re
sebeletsa nqa saense ho feta.
143 Lilemong tse lekholo le mashome a mahlano tse fetileng,
motho o ne a eta ka pere kapa ka maoto. ’Me joale o haola ka
sehoana sa jete, e batla e le ka mohopolo. Le a bona, saense e
entse hoo, ’me ke ea diabolosi. Joale u re, “Na ke hantle, Moena
Branham?” E, monghali.
144 A re qotseng Genese joale, 4.

Eaba Kaine o tloha pontšeng ea MORENA,…
145 Joale le shebe seo a se entseng pele. (Le tla mpolella ha le
nahana hoba re lekane mona, ka ha nka khaotsa hohle feela.)
Le a bona, “Kaine a tloha pontšeng ea Morena.” Mono o entse
phoso ea hae. Le uena u tla etsa phoso ea hao mono, le ’na ke
ke tla etsa phoso mono, oona motsotso oo re tlohang Pontšeng ea
Molimo.

…Kaine a tloha…pontšeng ea MORENA, a ea aha
naheng ea Node, ka nqa bochabela ho Edene.

146 Na le bona borapeli ba eona, ho pota le ka “Bochabela” nqa
eo, nqa ea Bochabela.

Kaine a tseba mosali oa hae; ’me a emola, a tsoala
Henoke: ’meHenoke a ahamotse, (le a bona, tsoelopele),
a aha motse, ’me a reella motse oo, lebitso la Henoke,
mora oa hae.

’Me…Henoke a tsoala Irade: ’me Irade be-…’me
Irade be-…[Sekheo lebanteng—Mohl.]
…nyala basali ba babeli: lebitso la e mong e ne e le

Ada, lebitso la e mong ea e ba Tsilla.
Ada a tsoala Jabale: ’me…ntata ba ahang litenteng,

le bao ba lisang mehlape.
Lebitso la moena’e e ne e le Jubale: (Ke a kholoa, J-u-

b-al) eèna e bile ntata…ba letsang liharepa le liphala.
(Le a bona, ’mino; saense, le a bona, e a kena.)
Tsilla eèna,…a tsoala Tubule-kaine, ea neng a t-e-

a mesebetsi eohle ea koporo le ea tšepe: (ka mantsoe
a mang, ka ho e tšolla, ho e momanya), khaitseli ea
Tubale-…Tubale-kaine e ne e le Naama.
Lameke a re ho basali ba hae, Ada le Tsilla, Utloang

lentsoe la ka; basali ba Lemeke, le mamele polelo ea
ka: hobane monna ke ’molaetse leqeba la ka, le monna e
mocha letetetso la ka.
Kaine ha a pheteletsoa hasupa, Lemeke eèna e tla ba

ha mashome a supileng…a baloang ka supa, kapa a
baloang hasupa.

147 Joale lemohang, hang ha ba tsoile Pontšeng ea Morena, ba
qala ba haha metse, ba qala ba tea liletsa; ba qala ka saense, ho
sebetsa borase le tšepe, ba—ba letsa ’mino, le joalo-joalo. Le a
bona? Le a bona? Joale e hlahile kae? Ho tsoile mang? Kaine, peō
ea nōha. Le a e utloisisa? [Phutheho e re, “Amen.”—Mohl.] Kaine
o tsoile. ’Me, le lemohe, o tsoile Pontšeng ea Morena, a qala a
sebetsa ka saense.
148 Joale le shebe moo a sebetsang le joale, le a bona: saense,
thuto, metse, bochaba. Ke tsa diabolosi. E qaliloe ke mang?
Diabolosi. Ke ea mang kajeno? Diabolosi. Dibomo tsa athomo
le lintho, ho re falatsa. Re phela ho eona. Re tlameha ho phela
mona. Re batho, re tlameha ho lula mona. Empa tsoelopele e
khōlō ea Molimo e ke ke ea akha seo kahare. Le a bona? ’Me
saense e nka—e nka lintho tsa tlhaho e li khopamisetsa linthong
tse beng li sa rereloa hona.
149 Le borapeli ba saense bo joalo! Bo nka Lentsoe la Molimo bo
bopa mokhatlo oa kereke ka lona, ho ena le ho etsa lintho tse le
tšoanelang.

Ba re, “Matsatsi a mehlolo a fetile.”
Bibele e boletse, “Ke oamaobane, kajeno, le kamehla.”
“Ha ho ntho e kang pholiso ea Khalalelo.”

150 “E-eang ka lefatše lohle, le bolelle ’mopuoa e mong le e mong
Evangeli. Mehlolo e tla teela ba lumelang hare ke eona ena: Ka
Lebitso la Ka ba tla leleka bademona; ba tla bua lipuo tse ncha;
ha ba tšoara linōha, le ha ba noa lintho tse kotsi, ha li ka ke tsa

ba lematsa; ha ba beha bakuli matsoho, ba tla fola.” Eng? Ka
hona, lichaba tsohle, mang le mang, sebopuoa se seng le se seng!
“Bonang, Ke na le lōna, ho isa bofelong ba lefatše, bofelo ba—ba
lefatše kosmos, ntho eohle, qetellong ea pheletso.” O teng mono
ka bonnete!
151 ’Me joale, le a bona, ba ikhethela saense, ho thoe, “Oh, be, ha
re mpa feela re phutheha ’moho re ingolisa kerekeng, ’me re eba
sena, kapa setho se iphotlileng. Re lefa ling tsa rōna tsa…”
152 Le a bona, ha ho—ha ho thoe, “Oh, ha ho ntho e joaloka
Molimo.” Le utloile teipi ea ka ea bokreste ba bohata matsatsing
a qetelo. Le a bona, ha se Jesu oa bohata (Satane o tsebile hantle
ho feta moo, le a bona), empa ke bokreste ba bohata. Kreste ke
ho re “motlotsuoa.” ’Me ba hlile ba tlotsitsoe, ho tlotsoa ka (eng?)
Moea oHalalelang, ho etsamehlolo lemeeka. ’Me ba e etsa.
153 Empa, le a bona, ha e theoha joale, re mongoaheng oa ho
qetela, e seng morao mane mongoaheng oa Pentekosta. Re ka
koano mongoaheng oa ho qetela. ’Me mongoaha oa pele o qalile
ka Lentsoe, e leng Kreste. Le mongoaha oa ho qetela o tlameha
ho qetela ka Lentsoe, e leng Kreste. ’Me lintho tse ling tsena,
makhapetla ana le lintho tse joalo, ke hlalositse, ke lipelesa tsa
Lentsoe feela, ho sebeletsa morero oa lona ho fihlela Le finyella
kholo ea lona e tletseng, le a bona, ea seo thollo ea mantlha e
neng e le sona.
154 Joale temana ea 25.

Adama boela a tseba mosali oa hae; ’me a tsoala mora,
a mo rea lebitso la Setha: Ke hoba Molimo, a rialo, o
mphile ngoana e mong sebakeng sa Abele, ea bolailoeng
ke Kaine.
’Me ho Setha…Setha le eèna, a tsoala mora; a mo rea

lebitso la Enose: ’me ea eba moo batho qalang ba rapela
lona lebitso la MORENA.

155 Na le bona moo peō eo ea nōha e khelohetseng ho saense,
thuto, metse, le ’mino, le lintho tse khōlō, le thuto, le saense, le
joalo-joalo.
156 Empa peō ea ea lōkileng, e ne e le mang…Le a bona, Eva
o ne a se na peō. Le tseba seo. Mosali ha a na peō, motho e
motšehali. O na le lehe, empa e seng peō. Empa o…oa mo abela
eèna, peō, le a bona, ho abeloa ka kabelo ea Molimo, o amohetse
peō. ’Me Peo e khōlō eo, ehlile, e tsoang ho mosali, ke e abiloeng
ke Molimo. Le a bona, Molimo oa mo abela peō e ’ngoe sebakeng
sa eo ea bolauoeng ke Kaine; eo, sera, lefu, peō ea nōha e bolaile
peō ea Molimo, ka khopamiso mono, le a bona. Molimo oa aba,
ka mosali, Peō, e leng Kreste, le a bona, ho khutlisa peō eo ea
tšimoloho bocha. Le a e bona na? Le ka bona hoba khopamiso e
hlahisitse lefu ka thuto le hlalefo, ’me kajeno seo re se bitsang,
saense le borapeli, le joalo-joalo, se hlahisitse lefu. Empa o…ho

mo khethela, peō, eaba motho o qala a rapela Lebitso la Morena,
le ho qala a khutlela Lentsoeng hape. Le a bona?
157 ’Me hopolang, salang peō eo morao, re tla e sala morao
livekeng tse ’maloa, ka sepente ena. Le e sale morao, e pholletsa
le Lengolo hantle. Le e behe leihlo. Merara e ’meli eo e holang
e bapile, le utloile Molaetsa oa ka oa “morara.” Li hola ’moho li
bapile, li bapile ho ka thetsang le bona bakhethoa, hola e le ntho
e ka etsoang, matsatsing a qetelo mohla e fihlang hloohong. E
hlahisa thollo e tšoanang le koro, empa ha se koro, le a bona, ha
se eona. Esale lekhapetla, le joale.
158 Joale, mono le a bona: tsoelopele, thuto…Ke hopola ke
tšoere Mangolo a mang a ka bang leshome, le a bona, a ngotsoe
fatše mono, empa ha ke a nahana ho feta moo. Empa re utloisisa
ka sena, hoba thuto, saense le tsoelopele, ke tsa diabolosi. Ke
hantle. Ha se tsa Molimo. Ke tsa diabolosi. Joale, ha ke bolele le
sa tlameha ho e sebelisa. Che, ruri lekhale. Hamorao, nka khona,
re tla e kholisa; ho re Molimo…
159 Ho joaloka ha re apara liaparo, lōna basali, rōna banna.
Re ne re sa lōkela ho apara liaparo, tšimolohong. Empa, le a
bona, erekaha re phela mongoaheng ona, re tšoanela ho apara
liaparo, le a bona. Re baletsoe hona. Re tšoanela ho li apara.
Empa tšimolohong, re ne re sa tlameha, le a bona, hoba re ne re
sa tsebe sebe. Empa joale rea tlameha.
160 Joale re tlameha ho sebelisa makoloi. Joale re tšoanela ho
etela libaka le ho eta, le joalo-joalo, ka makoloi le ka saense, le
joalo-joalo, empa ha se tsa Molimo. Ha se tsa Molimo. Lithuto,
empa li…
161 Tšobotsi ea thuto ea Molimo, tsoelopele, saense, e maemong
ea eona a tšimoloho, le a bona, e ka nqane hole ho sena seo re
se etsang.
162 Joale shebang, ba tšoara lintho tse ikhethang ba li luba
’moho, ho boptjoa k’hemikale e ka falatsang. Joale li tloheleng
malulong a tsona a tšoanelo, li itōketse; ha u li tsoaka tsohle, li
phoso kaofela. Le a bona? Le a bona, e hlahisa lefu.
163 ’Me ha u leka ho tšoara Lentsoe la Molimo u Le sutela
borapeling ba lefatše lena, u ikhulela lefu holimō. E bolaea
phofu. Na le bona seo ke se bolelang? E bolaea motho. U re, “Be,
joale shebang, u lumela Molimo.”

“Oh, joale, ha u a tlameha ho lumela seo. Haeba u—u—
u…kereke ea rōna.” Hantle mono, ke qhomane e bolaeang e—
e bolaeang phofu.
164 U tlameha ho lahlela sohle kathoko, ho nka Lentsoe le inotši.
Ho tsitlallela Lentsoe leo. U se ke ua tloha. Haeba Molimo o e
boletse, ke seo e leng sona feela. Ha ke tsotelle se ka kholisoang
ke thuto.

165 Matsatsing a Nohe, ba kholisitse ho se metsi holimō leoaping
mane. Empa Molimo o boletse a mang a tla rotha, ’me a rothile.
Ke hantle.
166 Ba bua kajeno, “Ha ho mollo holimō mane, ho tšoloha.”
Empa shebang ha o tšoloha, letsatsi le leng. Uh-huh. “Ebe hona
kapa hoane re tla ho finyella joang?” Le shebelle Molimo ha o e
phethisa. O tla khona. O e boletse e tla khona.
167 ’Me Peō eo e tla itšoarella nqa e ’ngoe. Khanya ho Molimo!
Seo A se batlang feela, kajeno, ke motomoto oa mobu, bolao ho
Le samela.
168 E ee e qale ka motho mang-mang, ’me ba tla Le khopamisa,
le ho Le nyanyatsa joaloka ha a sebelitse Eva. E qalile ho Eva,
ho mo fetoha bolao bo behang le ho hlahisa bara ba Molimo, e
seng bara ba Satane. Empa e ne e le bolao, ’me e oetse tulong e
phoso. Lentsoe le ka oela ho mosalumele, kapa mobelaeli, kapa
mohakanyi. E tla ba fetola lethapa la kereke, empa e seng mora
kapa morali oa Molimo le ka mohla. Ha u ba laela ho holisa
moriri oa bona; ba tla u tšeha pontšeng. Ha u ba laela ho etsa sena
kapa sane, kapamonna ho e phethisa, ba tla u tšeha sefahlehong.
Ha se bara ba Molimo. Ke bolao ba mobu o phoso, empa koana
ba tšoere Peō. Na le bona batlotsuoa ba bohata? Ba tlotsitsoe,
e, ka Moea o Halalelang, ho bua maleme, ho hlakisa mehlolo le
meeka; empa ke ea Satane.
169 Jesu o boletse, “Ba bangata ba tla tla ho ’Na ka letsatsi lela,
ba re, ‘Morena, Morena, na ha ke a ka ka leleka bademona, ka—
ka hlakisa mesebetsi e meholo, e matla le mehlolo ka Lebitso la
Hao?’” O itse, “Tlohang ho ’Na, lōna ba sebetsang bokhopo.”
170 Bokhopo ke’ng? Davida o itse, “Ha nka hopola bokhopo
pelōng ea ka,Molimo ha o ka ke oa nkutloa.” Le a bona?
171 Bokhopo ke seo u tsebang u tlameha ho se phethisa feela ha
u batle. U tseba hantle, empa ha u batle. Ke bokhopo, le a bona.
U ba tseba ba tlameha ho tsitlallela Lentsoe la Molimo, feela
ka lebaka la kereke, kapa ka lebaka la motho o sele, kapa ntho
efe e sele, u tla fapoha Lentsoe la Molimo ho phethisa puo ea
mokhatlo. “Be, ha ke tsebe. Kereke ea ka e re laela ho e sebetsa
ka tsela ena, ebile ke e lumela ka tsela ena.”
172 Le a bona, athe e pontšeng ea hao hantle ho thoe ha u
a tlameha ho e etsa. Ke bokhopo. “Tlohang ho ’Na, lōna ba
sebetsang bokhopo.”
173 Shebang Santa Pauluse e moholo, ho I Bakorinthe 13, o
boletse, “Leha nka bua lipuo tsa batho le Mangeloi…” Joale
lōna ba batlang joalo, kapa motho ea batlang, ho e bala e le
bopaki ba Moea o Halalelang? Pauluse o boletse, “Leha nka bua
lipuo tsa batho le Mangeloi, ha ke se na lerato,” joaloka har’a
lōna bohle mona, “ha ke letho.” Le a bona?

174 U ka bua lipuo, e, hoba Ke Lentsoe. Moreri a ka tšoara
Lentsoe lena, a tloha hoLe rera, a bolela Lentsoe leo, ’meLentsoe
leo le tla mela. Empa moreri e ka ba moikaketsi, ka seqo. Ke
Lentsoe. Le a bona? Empa ’mopuoa ea phelang ka ’nete oa
Molimo o amohela tšoanelo eohle, Lentsoe. “Motho a ke ke a
phela ke bohobe feela, empa ka Lentsoe le leng le le leng le
tsoang.” ’Me ha u eketsa letho ho Lona, u tšoere makhopama
a semela.
175 Ha nka tsoa mona ka koro, ka e tsoaka le—le hlabahlabane,
ho li nyalisa, haeba e ka sebetsoa joalo ke pholene, ka e sunya
mono, ke tšoere koro hlabahlabane. Le a bona? E tšoana le koro,
athe ke hlabahlabane. Ha se bophelo ba makhonthe, ha e khone
ho itsoala. Le a bona? E tla hlaha, feela ha e khone ho ikatisa.
176 E—e—e tonki e ka nyalisoa ’meri, e hlahise mulete, feela
mulete oo ha o boele o itsoala ho bamulete. Ke lefutsoeloa.
177 “Lentsoe le leng le le leng le hlahise se sa lona.” Le a bona, e
ka tsoala hang feela. ’Me kereke e ka hlaha e le mokhatlo, hang,
feela e ka sitoa ho itsoala; e hlahisa mokhatlo o mong. Lutherane
e ke ke ea tsoalisoa ka Lutherane; e hlahisitse Methodise. ’Me
Methodise e hlahisitse Pentekosta. Le a bona, e ke ke ea itsoala,
hobane e shoele. E ke ke ea qala tsoseletso. Molimo o kile oa
qala tsoseletso kae ka mokhatlo? Shebang nalane ea lōna. Ha A
eso etse hoo le ka mohla. Ke mokhatlo o boptjoang ka morao ho
tsoseletso.
178 Mohla Luthere, monna oa Molimo, a bitohileng ka molaetsa
oa ho beoa ea lōkileng, o latètsoe ke kereke ea Lutherane. Ha ba
khona ho haha ba nyoloha.
179 Eaba Molimo o romela monna ka lebitso la John Wesley, ha
fihla tsoseletso ka morao ho moo. Ebe ba entse’ng? Ho hlophisa.
Ha e a khona ho ikhutlisa hape le kamohla. Le a bona, e nyopile.
180 Allelua! Empa Lentsoe la Molimo le tla hlola kamehla! Ke
hantle. Le tla hlahisa se sa Lona.
181 Pentekosta ke ena e fihla, ha e khone; le shebe na e entseng,
ho hlophisa. Ha e khone ho itsoala. Ba ka laetsa bo-Oral Roberts
le hofe hosele, naha ka bophara, e ke ke ea sebetsa. E tla
sekamela hantle morao tlhahong eo ea khale ea mulete. E ke
ke ea khona! Ho sa tsotelehe e hlabjoa liente tse kae, e sala e
le joalo; e kenela likamano tse kae tsa semoea, le sohle seo e
se fumanang, ke…Lōna, joale le holile, le tseba seo ke buang
ka sona. Ho sa tsotelehe bongata ba banna le basali ba eona, le
eng hape, le likhaitselinyana tseo e li bopang ho tsoa mona, le
likerekana le mekhatlo, e ke ke ea tsoala tsoseletso. Ho felile ka
eona. E fehliloe le lefatše ’moho, ho tloha Lentsoeng la Molimo,
’me e ke ke ea boela ea itlhahisa. Molimo o tla hlahisa ntho e
’ngoe o qale motsamao oa Lentsoe la Oona; haeba o hlophisa, o
tla shoa le oona! Ke hantle. O ke ke oa khona ho itlhahisa bocha,
hoba o futsoetsoe. Ka nèpahalo.

182 Shebang sejalo sa lōna sa lefutsoeloa kajeno, ba re, “Ke
sejalo se hatetseng pele.” Ke—ke ’molai. Ke sona se le bolaeang.
Maphelo a lōna a ne a sa rereloa…Mebele ea lōna e ne
e sa etsetsoa ntho eo. Mebele ea lōna e etselitsoe sejalo sa
tšimolohong. Lebaka leo bontata lōna le bommè, le ba joalo,
ba phetseng halelele. Ba ne ba shahlile ke hona. Motho, lilemo
tse mashome a supileng le tse mashome a robeli, ba hakotse ba
koenne. Le a bona, ba ne ba phela ka lintho tsa tlhaho. Shebang
banna bao ba khale ba lithaba kantle mona, ba phetse ka khama
le—le ka lithollo tsa tšimoloho. Emisa monna mona, motseng; ke
enoa a etla, lathalatha ea tonana, oa lilemo tse ka bang mashome
amararō lemetso emehlano,mashome amane. Bonolo? Ruri! Be,
ke fapoha temana, ha ke re?
183 Lemohang, empa ke leka ho le fetisetsa eona, ke tsoelopele
eo, seo re se bitsang bochaba. Bochaba, le utloa khafetsa ka bona.
Joale, na le utloile kaletso ea ka ea bochaba? Ke monna ea seng
sebete ho lekana ho bolaea ’mutla, feela o o phaka ka limpa ha o
bolailoe ke motho e mong. Ka hona, ’na, ke seo ke—ke—ke—ke se
nahanang ka bochaba, le a bona. Ke hore, ke hantle, le a bona.
Ha re…
184 Molimo ha o tlisoe ka…Motho ha a suteloe ho Molimo ka
bochaba. Ha u hlabollele motho ho Molimo. O a tsoaloa, peō ea
Molimo, ho tsoa ho Molimo, esale e le Molimo kamehla, e ke ke
ea hlola eba letho le sele le ka mohla kantle ho Molimo. Ha u
hlahleloe ho Eona ka bochaba.
185 Joale, o hlomile Edene ea mofuta oa hae, le ka peō e
qhoalisitsoeng! Satane o hlomme nthohali ea hae e latsitsoeng,
Edene ea hae ea tonana joale. Ke eng? Bochaba, saense, likereke
tse ntle, litora tse tsullung, bareri ba boleea ba bentšitsoeng,
thuto: “DA., D., Ph.D., LL.D., Ngaka ea Lingoloa, Ngaka ea
Khalalelo, Lingaka!” Nako le nako ha u qapolisa ntho eo, e mo
khannela hole koana feela hakaalo le Molimo, ho mo tjebela hole
koana feela. ’Me liphutheho ha li batle motho ea emang mono a
ntse a laolla mantsoe a “hit, hain’t, le tote, le carry, le fetch.” Ha
ba batle seo. Ba batla ntho e itseng e ntlenyane.
186 Le Kaine o na nahanne hoo mohopolong (ntata bona,
tšimolohong), o hlahisitse lipalesa le litholoana tsa naha, athe
Molimo o batlile sehlabelo, monna ea tšoereng tšenolo ea
Molimo: e ne e le mali! Ha se pere, kapa perekisi, kapa poreimi,
kapa eng, kapa, aporikhote, joaloka ha ba bua joale: e ne e lemali
a re ntšitseng tšimong ea Edene, e—e mali a nyehlileng, mosali ea
letleletseng peō ea motho ea phoso ho jaloa popelong ea hae le
ho e qala.
187 Joale re a fumana, ho kholisa hobane Molaetsa o nakong
feela, seo ke buang le lōna ka sona, ho e kholisa, shebangmatsatsi
a tsoaliso kajeno, ho leka ho bopa lesika le letle. Shebang tsoaliso
ena. Shebang bophelo ba semela.Mona lehlabula le fetileng…



MATLA A PHETOHO 29

188 E ne e le lehlabula lena, ee bo, ha ke tšoere palesa ea khale
e hlaha (o mpontšitse mona metsotso e ’maloa e fetileng, e fihla
mohopolong oa ka), ke hlomme palesa e hlaha motong-motong
oa lipalesa mona, ka tlameha ho e nosetsa habeli ka letsatsi,
ho e baballa e phetse. E ne e le lefutsoeloa. Empa e tsoile ho
palesa e ’ngoe e tšehla, e ne e tsoakile le ho hong ho sele, ho etsa
palesa ena.
189 ’Me thaka leo la ema kantle mono, athe, u ka cheka maoto a
leshome fatše u sa fumane mongobo oa mathe. Le a bona, e ne e—
e ne e—e ne e phela lerōleng feela, ’me e le ntle hakaalo feela, e sa
tlameha ho nosetsoa. E ne e le ea tšimoloho. E ne e se lefutsoeloa.
E sa tsoakoa ka letho, e le palesa ea makoma.
190 ’Me ena e tsoakile le ho hong, e tlameha ho nosetsoa le ho
tefisoa, le ho neneketsoa. Le a bona? Ena u ne u sa tlameha; ha e
na liseli. Re tlameha ho e nyanyatsa, le ntho eohle, ho li baballa;
le lintsintsi le genate le lintho, ho li leleka. Ha u sa etse, li ka
e bolaea.

Ha u khone, genate ha e atamele!
191 Oh, eo ke Mokreste oa mannete, oa makoma, ea tsoetsoeng
labobeli. U ka mo leka ka sohle seo u se batlang. E sa ntse e le
Mokreste. E mong u ka mo leka hohle moo u batlang ho ba teng,
e sa le Mokreste.
192 Leleiti la baena ba bang mona, ba bang ba batho ba
habolōna, kereke ea bona e ’ngoletse lengolo letsatsi le leng. Ha
thoe, “Ntate ha a batle ha ke ea beisibolong…kapa papaling ea
baseketebolo, Moena Branham. Re lumela…”A re, a le leshome
le metso e ’meli la lilemo, ha thoe, “Moena Branham, re a lumela
u tšoere Lentsoe la Morena, ho seo u re bolellang sona joale.” Ho
re, “Ke a kholoa ntate o fositse. Empa,” ho re, “seo u se buang, ke
tla se lumela.” Joale, ngoanana eo eamosa, le a bona.
193 Ka nahana ke hona. “Be,” ka re, “ratu, sheba haeba u le
Mokreste, u Mokreste hohle. Ho sa tsotelehe u kae na, u sa le
Mokreste. Empa,” ka re, “u a bona, mabaleng a baseketebolo,
seo ntate a se hopotseng, u utloa bana bao ba rohakana ba itšoere
joalo. Ke sa lumela u sa ntse u tla ba Mokreste. Empa, u a bona,
ntate o hatetse pele bophelong ho u feta. U a bona?” Joale, ka re,
“U lilemo li leshome le metso e ’meli, ’me u itse tsa monyane oa
hao, li ’ne. Joale u batla u sehe lipopi tsa pampiri. ‘Oh, tsoelapele,
ha ke na nako ea ho seha lipopi tsa pampiri.’ Le a bona, u hatetse
pele ho feta monyane oa hao.”
194 Joale kereke e tlameha e be e ememono kajeno, e hatetse pele
Lentsoeng la Molimo. E seng Methodise, Baptise, Mapentekosta,
Presbeteriene; empa ho hatela pele Lentsoeng, ho bara le barali
ba Molimo. Uh! Ho lokile. Ho lokile. Molaetsa o nakong, e
pakiloe.

195 Ka saense, ka saense ea hae le patlisiso, le a bona, ba lekile
ho khopamisa sohle, ho etsa peō e fapaneng, ho etsa ntho e
fapaneng, ho e ntlafatsa.
196 Shebang likhaitseli tsa rōna. Ke tšoaetse nakoana e fetileng,
ka botle ba bona. Oh, u ka ba emisa kantle mona tlholisanong
ea lefatše mabapa le Gloria Swanson enoa oa mofuta, kapa
bokhalikhali bana ba hlobolang le lintho tse ka mona California,
ba ka e fosa limaele tse limilione. Empa lebitso la bona ha le a
ngoloa bukeng ea botumo; le Bukeng ea Bophelo, le a bona. Uh-
huh. “Moea o bonolo le o ikokobelitseng ke letlotlo le leholo ho
Molimo.” ’Me Bibele e laetse hore—hore basali ba rōna ho “apara
moea o bonolo le o ikokobelitseng, ho ikokobeletsa banna ba
bona, ka mosa.” Ke moputso o moholo pontšeng ea Molimo. Le a
bona? Ke hantle.
197 Ha se sohle sena mona, ke seo ba se entseng; bao, Max Factor,
e ntlafalitse basali, kantle, e leng ea Satane. Nyee ena eohle ke ea
diabolosi. Na le tsebile seo? Ruri. Ntho eohle ke ea diabolosi.
198 Joale ke hopola mohatsa ka a sa le motle a le mocha, o ne a sa
tlole meikapo. Che. O ile a nyoloha, ka mo kolobetsa ka Lebitso
la Jesu, mohlang oo a apere mesana ea lengole joalo, le a bona.
Empa joale o a tsofala, o itse, “Ke sosobana haholo feela.”
199 Ka re, “U a tseba, ha u tsofala, mahlo a ka a rothofala. Ke u
hopola ka tšobotsi ea hao, ’me ke a hopola e bile ke tseba pelōng
ea ka seo u tlang ho ba sona tsatsi le leng. U a bona? U a bona?
U a bona, ka moea oa hao o khutsitseng le o mosa, Molimo o tla
re phutha hape ’moho koana. Ke eona, ha re sa tla fetoha hape.”
Ka hona hobaneng…
200 Empa, le a bona, matsatsing a Nohe, mohla bara ba Molimo
ba bonang barali bamotho, hoba ba batle, ba inkela basali, ho ba
nyala. Le a bona, bara ba Molimo ba bone barali ba motho, ba ne
ba chachehisa nama ’me—’me apere joalo. Bao, ba ile ba lakatsa
basali, ’me ba ineanya le bona, le a bona.
201 Ke leboha ha lōna bara ba Molimo le bone ka nqane ho
ntho eo, le a bona, mokhoa oo basali ba ithlophang ka oona. Le
a bona?
202 Empa ke eng? Ke botle hohle. Ke ho tsoalisa. Ha u tšoara ba
bang ba bona, ho ba photla sefahleho, ba…ha u tsebe seo u ka
se sibollang. Le a bona? ’Me ke hantle. E ka ba mabifi a bona a
tlokoma, le—le lonya, le—le ho nyonyeha, le litšila, ho hloaela le
monna e mong.
203 Ha ke tsotelle seo, mohats’a ka, ke—ke hlompha botšepehi ba
mosali ofe. Boshanyaneng ba ka, ke itse kamehla, “Haeba mosali
oa monegro a batla ho tšepeha, nka tšolla phophi ea ho qetela
ea mali a ka ho ’maballa a le joalo.” Le a bona, ke hlompha se
lōkileng, ntho e lōkileng. Ke lekile ho phela ka seo, bophelong
ba ka bohle. Ke ne ke le mocha mohlang oo, joale ke holile, ha ke
eso fetole menahano ea ka. Le a bona?

204 Saense, ka eona paterone eaEva, o sebelitse kereke joalo, ho e
khopamisa. Kajeno o ntšelelitse maqheka a hae, ka kereke ea hae
futsoetsoeng, Edene ea hae ea sejoale eo re e fumanang kajeno.
Re phela Edene ea sehlale, Edene ea Satane, Edene ea sehlale.
205 Ha u batla ho phetla ho eona, ho Esaia 14:12. Ke tla le qotseta
eona, ha le batla joalo, ha le batla, 12 le 14.

…Satane o itse ka ho eèna, Ke tla hloella holim’a ea
Holimōlimō.

O tla thea ’muso, e bile bara ba Molimo ba tla mo
khumamela.

206 ’Me o e phethisitse hantle. O e phethisitse ka kereke,
borapeli, joaloka ha a qalile tšimolohong, borapeli. O e
phethisitse.
207 Hape joaloka ha moporofeta Pauluse a bone, ho II
Bathessalonika khaolo ea 2, hore o—o finyella sehlohlolo ho
E-…ea hae, Edene e khōlō ea sehlale letsatsing lena, ka sehlale,
ka thuto le ka tsoelopele. ’Me o iketselitse, ka seqo, ’me qetellong
e tla lihela likhala ka k’hansele ea bokereke, moo likereke tsohle
li tla tšoanela ho mo khumamela. ’Me na le bona seo e leng sona?
Ke moea oo oa thetso o sebetsang bathong; bara ba Molimo,
ba entsoeng ka setšoantšo sa Molimo; le barali ba motho, ba
entsoeng ka setšoantšo sa motho; o ba katelletse tlas’a thetso,
joaloka ha a entse ka Eva. ’Me o ipetletse, ka seqo, ka malepa
a hae a sehlale le thuto le bochaba, e bile o ichetetse Edene ea
sejoale, ea sehlale, ea lefu.
208 Athe, Molimo, ka Lentsoe la Oona, o buile, ’me O ne a theile
Edene e se nang lefu; ho se saense, ho se thuto e kang ea rōna
kajeno, kapa ho se tsoelopele.
209 Le a e bona joale, le a utloisisa? Le a bona, joale o theile
Edene ea hae. Shebang, likereke tsohle li a mo khumamela. Hoo
ho beha…Bathesalonika ba Bobeli mona, O boletse.

…monna eo ea ipitsangMolimo, a lutse tempeleng ea
Molimo,…

’Me bohle…se tla khumameloa ke ba ahileng
lefatšeng, bao mabitso a bona a sa kang a ngoloa bukeng
ea bophelo eaKonyana…pele ho esale ho theoa lefatše.

210 Le a bona, ke Edene ea mehla ena. Joale o etsa’ng, ka seqo? O
iphallisetsa, Roma, mejong ea hae ea metonana e qetellang, tulo
ea Edene.
211 Na le bone ha mopapa a fihla mona letsatsi le leng? Na le
lemohile boleshometharō bao bohle ba hlahileng khetlo leo? O
buile mantsoe a leshome le metso e merarō, a jesa ba leshome le
metso e merarō selallo, a bua Yankee Stadium, e leng leshome le
metso emerarō. Sohle e le leshome lemetso emerarō.

212 ’Me nomoro ea sechaba sa rōna ke nomoro ea leshome le
metso e merarō, se hlahella khaolong ea 13 ea Tšenolo; metoa e
leshome lemetso emerarō, linaleli tse leshome lemetso emerarō,
litšiea tse leshome lemetso emerarō, linomo tse leshome lemetso
e merarō holim’a papetlana ea chelete, linaleli tse leshome le
metso e merarō holim’a papetlana, ntho eohle ke leshome le
metso e merarō, le mosali.
213 Mopapa ke enoa a etla, hlooho, ho mosali; antikreste oa
bohata homonyaluoa oa bohata, oa saense. Etsoe, lefatše la rōna,
lefatše la Amerika ea rōna mona ea bochabela, kapa Lefatše
la Bophirima, esale e eteletse lefatše, ka saense. O tla ho eèna,
kerekeng ea hae ea saense, ’me joale Maprotestanta ohle ba mo
khumamela, le a bona, ka leshome le metso e merarō. Le a e
bona na? Sohle se eme ka leshome le metso e merarō. Sechaba
sa rōna sohle, sohle se sele, ke leshome le metso e merarō, lefatše
la mosali. Le a bona, ke rōna bana, re le tšoere. E ile ea fetoha
lefatše la mosali tšimong ea Edene, empa e tla ba lefatše la
Molimo tsatsi le leng. Joale lemohang.

Joale, hape, baporofeta bana le lintho ba e bonetse pele.
214 ’Me joale hape sohle se boetse se eme maemong a sona a
pele Molimo o haola holim’a lefatše, se hohlometse tšenyehong
ea semoea. Ruri, le entse joalo.
215 Mona le lemohe Edene ea bobeli ha e bapisoa le ea pele
ka kelohloko, ho thetsa, ho ka hapang le bona Bakhethoa.
Lemohang joale, taba eo. Mona ke tla bapisa, metsotso e ’maloa
feela. Joale ke tla tlameha ho khaotsa, hoba ke hora ea leshome
le motso o mong, le mamele ke hona. Li-Edene tse peli tsena,
kamoo Edene ena e lekileng ho bapisa, joaloka ha Satane a entse
tšimolohong, ho Eva Edeneng eamannete, Edene ea pele. Li behe
leihlo feela, tse peli li bapisitsoe joale. Le a bona, re e tšoere,
joale mang le mang o utloisisa ka ho hlaka, re phela Edeneng ea
saense. Le a bona? Joale, e ne e se Edene eaMolimo.
216 Edene ea Molimo ha e tle ka saense, thuto, bochaba. E tla
ka Lentsoe, le a bona, ho bitsa lintho tsena tsohle eka hojane
li le sieo. ’Me le lemohe, tšimong ea Edene…Ha re li bapiseng
nakoana feela. Joale lemohang.
217 Monna le mosali oa hae (hlooho ea…tšimong ea Edene), ba
babeli ba feela ’me ba sa tsebe. Na ho joalo? Edeneng ea Molimo,
ba babeli ba feela ’me ba sa tsebe.
218 Joale ba boetse ba feela ’me ha ba tsebe, ho Tšenolo 3,
Mongoaha oa Kereke ea Laodisea.

Hobane uena…u feela, malimabe, mofutsana, soto,
sefofu, athe ha u tsebe.

219 Joale, ho Edene ea Molimo, ba ne ba le feela ’me ba sa tsebe.
’Me joale ho Edene ea Satane, e leng ka saense kapa thuto, ba
boetse ba feela ’me ha ba tsebe. Khopamiso e kakang!

220 Le shebe kajeno. Le shebe monna, o ntse a leka ho apara
liaparo tsa mosali oa hae tsa katlase; athe eèna o leka ho apara
liaparo tsa monna oa hae. ’Me tona e leka ho holisa moriri oa hae
joaloka tšali; athe tšali e kutla moriri oa eona joaloka tona. Oh,
oh, oh, banna! Monna o leka ho ba basali, basali ba leka ho ba
banna, khopamiso!
221 Kereke e sebetsa ka ho tšoana, ntho eona eo, Mongoaha oa
Laodisea. Lemohang.
222 Lebaka ba sa itseba ba le feela, tšimolohong, mono lesira
la Moea o Halalelang le ne le koahetse bofeela ba bona. Ha ba
tseba. Moea o Halalelang oa khurumetsa mahlo a bona, ha ba
bona letho haese moena le khaitseli oa bona, le a bona. Melao,
ha ba itseba hoba ba feela. Moea o Halalelang!
223 Joale moea o hlokang khalalelo, o sa hloekoang le takatso,
o ba sirile; thuto, saense, “Khele, e khema le saense. Ho apara
lishotso, ho pholile.” Ma-India a ka le ruta hantle ho feta moo.
Ba apara kobo, ho pholisoa ke moea, le a bona, ba li apara. Le
a bona, thuto e boetse e khutletse nakong ruri, eona ntho eo
ba e hopolang e ba tliselitse bochaba le tsoelopele, e ba suntse
boqabeng hape, bampefetse ho feta khetlong la pele.
224 Thupello, thuto, le shebe likolo! Le shebe tlase mane
yunibesithi, bosiu bo bong, bashanyana bao! Maleiti ao a tsoala
masea a makae mono, maleiti ao selemo se seng le se seng mane
yunibesithi! Le nahane! U re, “Tseo ke lithole tsa motse.” ’Me
bashanyana bao, ke “mahakoe ao a mashome a mabeli le motso
o mong,” ba ba bitsa joalo, ba tšasitse lipstiki, ’me—’me moriri o
hariloe, o kobiloe ka dirolara o lepeletse mono. Ba rialo. Tšila, e
molala o litšila! U re, “Be, ke kupukupu eo ea seterata feela.” Na
ebe ke eona? Bao ke baithuti ba yunibesithi.
225 Ba hla ba tahoa, bosiu bo bong. Ba sa tsebe seo ba ka se
etsang, ’me ka hona, ba tahoa ke hona. Le botahoa le bofebe,
le ntho eohle joalo, ke ha e sa ba lekana. Ba pshatla libotlolo, ba
mathela monyako oa basali, ba kokota monyako; ba fihla, ba ba
tebela sefahlehong. Ba hlaba ngoanana ba mo honya leihlo ka
botlalo, bongata ba bona bo senyehile tšobotsi bophelo bohle ba
bona. Le re ntho eo ba ka e leleka? Che.
226 Bashanyana ba bona ba babeli ba ne ba khanna seterateng
ba ya holimō le tlase, ’me ho lutse basali ba babeli ba nyetsoeng
e—e litepising, eaba ba rohaka basali bao. Mapolesa a ba qotsa a
ba hlahlela chankaneng. Moetapele a theohela tlase mono. ’Me
ntho eo eohle e atleha hantle kahar’a yunibesithi eo, ke oona
feela mosebetsi oa bona mono. Ho re, “Ke bana ba ka bao. Ba
lokolleng.” Ba ba lokolla.
227 Ke moo; tsoelopele, thuto, e isa lefung le tšenyehong, le
liheleng. Le se ke lamamela nyee eo. Lemohang joale.
228 Eva o ne a lōkele ho hloelisa nakoana feela, ho bona na
lefatše le shebehang joang. Le a tseba, hangata, “Re tlameha

ho apara nthoana ena feela.” Kapa, le tseba seo ke se bolelang,
ke ho hloelisa nakoana feela, ho bona. Joale ho Santa Johanne
kapa…
229 Johanne oa Pele 2:15, Molimo o boletse, “E ka re ha le rata
lefatše le ha e le lerato la lefatše, lerato la Molimo ha le a aha ho
lōna.” Lintho tse kantle mane li shoele. U bololitsoe, ho khaoloa
ho lōna. Ha u batle lintho tsa lefatše, u shoele ho tsona. Li shoele.
Ha u batle ntho efe e shoeleng. E bolile. E a nkha. Ntho e phelang
e ka batla ntho e litšila joalo joang? Le a bona, u phela ka ho
Kreste. Lentsoe le a u phelisa.
230 Khele, ha ke e nahana letsatsing lena leo re phelang ho lona,
ntho e bitsoang thuto! U ke ke ua kena sefaleng haese ha u
apesitsoe Digarata tsa Bongaka, le joalo-joalo.
231 E nkhopotsa moruti oa sesole, khetlo le leng, a tsoa etela
lebotho. A re—a re, “Moena Branham,” (E le ka morao ho Ntoa
Ea Pele Ea Lefatše.) ha thoe, moruti oa sesole a re, “sajene o ile
a fihla ’me a re, ‘Moruti, na u batla ho tsoela mabaleng a ntoa le
’na, kantle Argonne,’” kantle mono La Salle, Lorraine, Fora, le a
tseba. Le ho re, “Ka tsoela nqa Moru oa Argonne.” Le ho re, “A
ntse a hlopholla lipalo tsa litanka tse phatlotsoeng.”
232 Le ho re, “E ne e le hoseng ha Paseka.” Ho re, “Ke sa tsoa feta
feela…ka ’na ka pholletsa le mooki, a ntse a abela bashanyana
ba lemetseng bao, rosa ea Amerika, le a tseba, eo Moamerika a e
tloaetseng. Bashanyana bao ba phamola rosa eo, ba hooeletsa ba
lla, hoba ba e tseba e tsoa hae.” Le a bona, e ne e tsoa hae.
233 ’Me ha ke hopola le rōna re kakatlela Lentsoe joalo, le a bona,
ho Le phamola, “OhoMolimo!” Le tsoaHae, le a bona.
234 Ho re, “Ka ikutloa ke futha holimō pelōng ea ka…” A re,
“Ka tsoela mono le ho re…’Me e—e kapotene a tsoa a bokella
lipalo tsa litanka tse sentsoeng, le lintho tse kang tseo.” Ho re,
“Moea o Halalelang oa re, ‘Atamela lefika leo.’” ’Me a qamaka.
Ho re, “Ba ne ba nyanyalitse gase e tšehla ea masetate le ea
tlelorini ’me,” ha thoe, “mahlaku ohle a chele lifateng. Ho sa
sala letho le phelang, ’me mona e le ka Paseka!” A re, “Paseka
e kakang! Paseka e kakang, joang bo le sieo fatše, le letho!”
A re eaba Ntho e hulela maikutlo a hae lefikeng. A phethola
lefika, ho re, “Tlas’a lona ho metse palesanyana ea Paseka, e
ne e babaletsoe tlas’a lefika, khabareng eohle ea gase e chefu.”
Le ho re, “Ka nahana, ‘Oho Molimo, mpaballe tlas’a Lefika la
Mengoaha, chefu ena eohle e tle e be e fete, ho fihlela ke thunya
koana Lefatšeng lela.’”
235 Re ka khaotsa mona, ha le rata joalo, hoba mona ke—ke
tšoere tse ngata haholo, nke ke ka li finyella, le hona, le a bona,
ka lintho. Nka tšoha ke khutla ka le tlisetsa eona.
236 Oh, ke tsoa rera letsatsi le leng, “Sefe Ea Monna Ea Kelello,”
le balile Seo bohle, le a bona, “e hlahisa tatso ea monna ea

halalelang.” Nahanang, banabeso. Leha ekaba u etsang, nahana!
Baefese 5:26, e buile ka mono.
237 ’Me re buile, re buile ka lentsoe la boitherelopele, le a bona,
le khopisa bongata. Ke Lentsoe la Molimo. Eèna, O a le sebelisa,
“hoba re ne re reroe pele ke Lentsoe laMolimo.” ’Me eona, tabeng
eo re a…Haeba u reriloe pele, khele, e tlameha ho etsahala,
hobane ke eona. Molimo, Molimo o u khethile hoba O u tsebile
esale qalong see u tla se etsa.
238 Se lumelle diabolosi ho u nyanyatsa ka thuto le chefu, le nyee
e kang eo, “U tlameha ho khema lemehla. U tlameha ho ba sena.”
Ha le a tlameha ho ba letho haese bara le barali ba Molimo. ’Me
ha u tsoetsoe ke Lentsoe, u joalo. Le lemohe senyanyatsi seo.
Ha u nka peō, peō e ntle, u e nyanyatsa hohle, se tla—se tla e
bolaea. ’Me ha u inyanyatsa ka nyee ena ea mokha oa bolumeli,
e tla senya khahlamelo ea Lentsoe la tšimoloho. Haeba ba re ho
uena, “U tlameha ho etsa sena. Khele, banana ba bang ba etsa
joalo. Banna ba bang ba etsa joalo.” U se ke ua e lumela. E tla
senya khahlamelo ea Molimo ea Lentsoe la Oona holim’a hao. Le
tseba seo.
239 Mohlolitherō oa rōna o re, “Le se ke la ipapisa,” ho
nyanyatsoa, “lempe le fetohe,” peō e ahileng ka ho lōna.
240 Batho kajeno ba itšoara eka hojane ba sa lumele Molimo o
le teng. Na le tsebile seo? Ba itšoara joalo. Joale, ha ke batle
ho ba bitsa lithoto, empa ba li etsisa. Hoba, Lipesalema 14:1 e
re, “Sethoto se itse pelōng ea sona, Molimo ha o Eo.” Ha o a
lōkela ho bitsa motho sethoto. Empa ruri ba li etsisa, hoba ha
ba…Ba itšoara eka hojane Molimo o le sieo. Lentsoe lena le
nyemotsoa feela.
241 Shebang, mona letsatsi le leng, ha bilelitsoe phaposing ho
shebella…Billy Paul, ke a kholoa, kapa ba bang, ba boletse ho
hlahile e—e lenaneo la bolumeli thelebisheneng.
242 Ha re na thelebishene. E ke ke ea kena tlung ea ka, le ka
mohla. Empa ho e na le…Haeba u li batla, ke taba ea hao. Empa
Molimo o mpoleletse ho se etse joalo.
243 ’Mohla re ne re fallela mono, ka na ka renta ha khaitseli ea ka
e mosa holimō mono, a kentse thelebishene hoba ba tlameha ho
e fumana ho hira ntlu ea hae. Ka ba lumella ho shebella lenaneo
la borapeli, ka hona ba—ba mpitsa ba re ho hlahile ’mino oa
Evangeli.
244 ’Me le bua ka mphi ea boRicky, ba itšoere joalo holimō mane,
ba ipitsa libini tsa Evangeli! E ne e le tlotlollo ho Jesu Kreste,
maitšoaro a bona, ba itsitsinya, ka—ka mekuto e Ricky-fetseng
le ntho eohle, le a tseba. Feela, e mpa—e mpa e bonahetse—e
bonahetse e le sesomo feela!
245 Kaine e ne e le motho oa mofuta oo, a topetsoe borapeli, ruri.
A mpa a tšoere peō e phoso ka ho eèna, le a bona, eaba e hlahisa

peō ea nōha. Satane a ile a hoeshetsa holim’a peō ena ea Edene,
’me ke sona se hlahisitsengKaine. A e tšela chefu ea hae.
246 Eèna, Kaine, o tsebile thato e phethehileng ea Molimo.
O tsebile thato e phethehileng ea Molimo. Kaine o e tsebile.
Hobaneng? Empa, o hanne ho e phethisa, o ipakile e le peō
ea nōha mohlang oo. Mohla a boneng thato ea Molimo e
phethehileng, o a latōtse. O boneMolimo o netèfatsa molaetsa oa
Abele. O e tsebile e le thato eaMolimo. Le a bona? O boneMolimo
o nètefatsa molaetsa oa Abele. ’Me Molimo o mo boleletse’ng?
’Me O feela, A re, “Etsisa hona hoo, rapela joaloka moena oa
hao, ’me—’me o tla etsa hantle.” Empa le a bona, o bone thato e
phethahetseng ea Molimo, a mpa a sa e batle. Le a bona, a batlile
ho eketsa ho hong.
247 ’Me borathutabomolimo bana ba bona Bibele, ba E bala,
empa ha ba batle ho E phethisa. Le a bona? Taba eo e supa peō
ea nōha. Ba E bone e nètefatsoa, e pontšeng e pala ea batho,
empa ho bonahala ho le thata ho batho ho ikokobeletsa Lentsoe
la Molimo.
248 Na ebe ha le fumane, ha le buisana, lōna basali, le banana,
ka ho lelefatsa moriri, ba re, “Hobaneng moriri oa lōna o le
molelele?” Le a bona? “Hobaneng le theolela lik’hete tsa lōna,
tlase?” Ha u buisana le bona, ba u nyemotsa. Na ha ho joalo? Le
a bona, ba e tseba hoba e lōkile, haeba—haeba ho fèla ho ahile
leleiti lefe ka ho bona. Le a bona? Ba e tseba e lōkile. Empa, le a
bona, ba sitoa ho ikokobeletsa Eona. Le a bona, ke eona taba.
249 Na le bona boitšoaro ba Kaine? O sitiloe ho ikokobeletsa
Lentsoe laMolimo le nètefalitsoeng. O sitiloe ho e phethisa.
250 Oh, esita le Pentekosta e re, “Khanya ho Molimo! Allelua!
Ke kuta moriri oa ka, ’me ke bua ka maleme!” Huh! Taba eo e
supa hantle mono phoso e le teng, le a bona, peō e hlahisa ntho
e ’ngoe e fapaneng.
251 Peō e a sitoa. Peō ea Molimo e ke ke ea hlahisa mosali ea
kutileng moriri. E ke ke ea khona. Feela e ka sitoa, hoba Bibele
itsalo. Le a bona, E ka sitoa. Che, monghali.

Joale ho bonahala ho le thata haholo ho ikokobeletsa Lentsoe
la Molimo.
252 Lemohang ho Genese 4:6 le 7, ka ho bala Lengolo le itseng
feela mona. “Etsisa Abele.” O boletse, “Haeba u—u bona seo
moena oa hao…” Ha thoe, “Tloha u etsise Abele, tšoara
tšebeletso e joalo, ’me—’me Ke tla u hlohonolofatsa. Ha u sa etse,
sebe se robetse monyako.” Joale, sebe ke “ho se lumele.” “Efèla
ha u sa etsise Abele! UmponeKemo nètefatsa, homo paka. Joale
ha u sa etse joalo, hoo ho supa hoba—hoba sebe, ho se lumele, se
robetse monyako.” Le a bona?
253 ’Me kajeno ba bona seoMolimo o se nètefatsang. Ba bona seo
Molimo o se etsang. Ba bona lintho tsena tsohle tse etsahalang.

Ba tseba ka eona. Molimo o supa mehlolo ea Oona holimo
leholimōng le tlase lefatšeng, le lintho tsena tsohle tse kang tseo,
’me ba bona se etsahalang. Empa ba ke ke ba e etsa. Le a bona,
Satane, peō ea nōha; masene, ba tsoa liseminareng, ba rutehile
ho fihla mokong, lentsoe ka leng, ntho ka ’ngoe, ho ema lifaleng
tšetla, ’me lentsoe ka leng le tlameha ho lolama, melao ea puo
e hlake, le sohle se batalle. Le a bona? Ehlile, ha ba khone ho
ikokobetsa, mothaka ea kang eo. Le a bona, ha ba khone ho e etsa
feela. Ha ba khone. Bampa feela ba sa khone ho e phethisa.
254 Joale, “Haeba ho se joalo, sebe se robetse monyako; ho se
lumele ho robetse,” eaba o hloka kutlo ka boomo. “’Me ha u tseba
ho etsa botle, u sa bo etse, ho uena ke sebe,” haeba u tseba se
lōkileng ’me u sa se etse. Le a bona? Eaba o hloka kutlo ka boomo
ka mora hoba Lentsoe le nètefatsoe, a tšela moeli o arolang,
eaba o lelekoa Edene ha a tšela. Moeli o teng o lumellang ho
hata hakana feela, ’me, ha u ka tsoella oa tšelela mose oane, u
kantle. Le a e tseba, ha ke re? Moeli o teng. Haeba u sa e lumele,
e bale ho Baheberu 10:26. Ke ne ke lebisitse Lengolong leo mono,
le a bona.

Hobane ekare ha re etsa sebe ka boomo ha re se re…
filoe tsebo ea ’nete, ha ho sa le sehlabelo se setseng sa
sebe,

255 Eo ke Testamente e Ncha. Na ho joalo? “Ha re etsa sebe ka
boomo ka mora ho fuoa Tsebo eo u e boleletsoeng, u e balletsoe,
u e paketsoe; ha re se re bone tsebo ea ’Nete, ebe u tsoelapele u sa
lumele, ka boomo, ha ho sa le sehlabelo se seng sa sebe.”

E se e…tebello e tšabehang…ho isa ea kahlolo le
bohale ba mollo, ea tlang ho ja mohanyetsi.

256 Na e joalo? U ka tšela moeli. Joaloka bana Iseraele ba
entse leetong la bona, mohla ba haotseng lehoatata, Iseraele e
entse hona hoo. Hoba ba utloe molaetsa oa Moshe ba o bone o
nètefatsoa; ba mametse moporofeta oa bohata ea itseng, “Oh,
joale shebang, bana, re a tšoana bohle. Re lōketse ho nyallana,
’me re lōketse ho etsa sena.” Athe Moshe o ba boleletse taba e
fapaneng, ’me ba bone Molimo o e nètefatsa. Hobane, Balaame
o bonahetse e le monna ea hlaketsoeng thupello ho feta Moshe,
le a bona. A tsoa sechabeng se seholo sa batho ba phahameng, se
hlophisitse tsohle ’moho, lefatše la Moabe, mabotho a maholo,
le lintho tse khōlō tse ka beng li tšositse batho matsatsing
ao. Eaba mona ho theoha moporofeta, moporofeta, motlotsuoa,
motlotsuoa oa bohata, le a bona, ho theohela ho motlotsuoa
(shebang na e bapa hakae), le ho ruta batho, ea saloamorao ke ba
bangata. Le se e lebale le ka mohla. Le a bona, ho sala seo e seng
Lentsoemorao, Lentsoe le nètefalitsoeng le kholisitsoeng!
257 Le se lumelle motho ho kena mona a le bolella taba e
fapaneng. Le shebe seoMolimo o se nètefatsang le ho se kholisa.

258 Joale holane batho bao ba hetla morao, ho re, “Moshe!
Molimo o hlahile leoaping. ’Me monna o bopile lintho ka
puo, matsetse, lintsintsi, linqaqane; ho tlosa lintho ka polelo,
mathopa le maloetse. Ho phetla Leoatle le Lefubelu, ’me re
fetile…Ho re fepa manna a tsoang leholimōng. Oh, eo ke
moporofeta oa rōna!”
259 Empa mona ha theoha moporofeta e mong, “Khanya ho
Molimo! Le ’na, ke moporofeta.” Ho re, “Joale, lōna bohle, ke
tla le bolella. Joale, joale le utloisise, ke phala Moshe ka grama.
’Me ke ka tsela ena le ka tsela eane, le a bona,” le joalo-joalo.
260 ’Me ntho ea pele le a tseba, ba e oela sehlooho. ’Me e mong le
e mong oa bona o timetse hantle lehoatateng. Ha se ke ha phela
le a mong oa bona. Ha ba khona le ka mohla. Ba ke ba fumanoa
Leholimōng, ha ho le among oa bona. Jesu o boletse.
261 Ba itse, “Bontata rōna ba jele manna lehoatateng!” Le
a bona, Pentekosta, ke hantle, le a bona, ba hlile ba fetile
boiphihlelong bohle. Bao, “Bontata rōna ba jele manna
lehoatateng!”
262 A re, “E bao, e mong le e mong, o shoele.” Lefu ke “karohano
ka Bosafeleng.” Ba ke ke ba boela ba tsoha, leha koana ba fuoe
boiphihlelo bohle. Ha re bua ka papiso, ba buile lipuo, ’me ba
hobetse ka Moea, le ntho eohle.
263 Empa mohla makhaola-khang lipakeng tsa Lentsoe le
lipakeng tsa baporofeta ba babeli, e mong o na eme Lentsoeng,
athe e mong a fapohile Lentsoe; bobeli ba bona, e le
baporofeta. Le a utloisisa na? E reng, “Amen.” [Phutheho e
re, “Amen.”—Mohl.] E mong a eme Lentsoeng, athe e mong o
fapohile Lentsoe; bobeli ba bona, e le baporofeta, baporofeta ba
pakiloeng. Empa e mong a eme le Lentsoe, le a bona. Batlotsuoa
ba bohata matsatsing a qetelo, le a bona. E mong…Baporofeta,
bobeli ba bona, baporofeta; e mong a eme Lentsoeng ’me e mong
(e mong) a nèfalitsoe ke Lentsoe, athe e mong o ne a sa nètefatsoa
ke Lentsoe. Kaine le Abele, hape. Na le bona bobeli boo, ea
bohata—ea bohata le ea ’nete? Ke hantle.
264 Empa e mong le e mong oa bona o bolletse lehoatateng, a
timela. Lisoule tsa bona li shoele, ’me ho felile. ’Me ba tseleng ea
kutlo hantle, ba tsamaea kereke le ka tsona lintho tseo Molimo
o ba reretseng ho li etsa, ba mpa ba amohela moruti oa bohata,
eèna a sa nètefatsoa ke Lentsoe, ho pakoa hoba o lōkile. Koana,
e ne e le Ngaka ea Khalalelo, le sohle seo le batlang ho se bua
ka moporofeta oa ’nete, a mpa a sa pakoa ke Lentsoe ka semoea
le ka lipontšo tsa Molimo. ’Me ba timetse lehoatateng; batho ba
lōkileng, ba hlomphehang, ba tletseng borapeli, ba shoele, ’me ba
ke ke ba fumanoa Leholimōng le ka mohla.
265 Ebe na le bona moo re tlamehang ho hata teng? Utloisisa?
[Phutheho e re, “E.”—Mohl.] Le se la e lumela ho phorotseha.

266 Ho joaloka mehleng ea peō-Lentsoe la Nohe le hahetsoeng
phetolo e sesang ho tloha lefatšeng ho ea leoaping. E utloahetse
bohlanya bathong, ho thea lemuloana le kang la Nohe. ’Me o ba
boleletse, ho re, “HO RIALO MORENA. Molimo o buile, ho tla
na pula.”
267 Saense, le barutehi le barapeli ba letsatsi leo, ba itse,
“Shebang moshaqane oo oa khale. O a tsofala, kelello ea hae e a
thithibana.”
268 Le a bona, empa o ne a nèpile, hobane e ne e le moporofeta
ea nètefalitsoeng. ’Me eaba, nakong ea qetelo, molaetsa oa hae o
nètefatsoa ka ’nete. O ile a etsa’ng? A fetoleloa ho tloha lefatšeng
ho ea Khanyeng, ka areka, ea Lentsoe leo a neng a le rera. E ile
ea fetoloa.
269 Senyanyatsi sa saense se putisitse ba bang bohle kahlolong.
Ba putile holim’a metsi a kahlolo, a moroallo.
270 Batho ba leka’ng kajeno, mongoaheng o moholo ona oa thuto
ea saense, kereke ea Edene, e buselitsoeng ho Edene ea eona,
maemo a saense, litulong tsa Lentsoe? Na ba phahamisa Lentsoe
la Molimo? Na batho ba leka ho phahamisa Lentsoe la Molimo,
kapa ba leka ho phahamisa bona? Ke efe? Ho ipotsa?
271 Kereke ke peō e holofetseng: tsebo, lenaneo, e lihetse morabe
ohle hape, ka saense, ho ba likoata tsa saense nqa Lentsoe la
Molimo. Ho ba likoata tsa saense nqa Lentsoe la Molimo! Ke
mothamohali oo, ha ke re? Empa, ke tsona.

Ho re, “E ke ke ea ba joalo”?
272 Ke mohla Jesu a tlileng. Mohla Jesu a ne a fihla, banna bao—
bao ba tsebile Lentsoe leo la Molimo, ka letere feela. Ha ba etsa
na? Ehlile. Ba mpa ba nyemotsa hoba E ne e le Mang, athe ba
bone Molimo o kaletse mapheo a leeba, o phethisa o etsa hantle
seo O boletseng A tla se etsa. ’Me O entse hantle seo Lentsoe le se
boletseng. “Ekare ha ke sa etse mesebetsi ea Ntate oa Ka, le se ke
la lumela ho ’Na.” Empa O entse hantle seo Lentsoe le boletseng
A tla se etsa. ’Me mehleng eo e le banna ba hlohliloeng saense,
empa e le likoata tsa saense, ba etsa sebe ka boomo.
273 Ba foufalitsoe ke takatso. Ba hloka Lentsoe la Molimo ho
bontša tšali ena, ho supa bofeela ba eona. Ho Tšenolo 3, ho
itsoe, “Ke u eletsa ho reka ho ’Na setlolo, mahlo a hao a tle a
tutubolohe, u tle u bone bofeela ba hao.”
274 Setlolo ke Lentsoe la Molimo, pholiso ea mahlo e u utlang
linthong tsa tlhaho tsa lefatše, ho u fetola, ka matla a Molimo,
ho kena Pontšeng ea Oona. U ntano bona! U re, “Ke na be ke
lahlehile, joale ke fumanoe. Ke na be ke foufetse, empa joale ke
a bona.” Le a bona, ho ne ho tla fapana.
275 Kereke e hlabeloa mokhosi oo kajeno, ho thoe, “Ke u eletsa
ho tla ithekela ho ’Na setlolo sa mahlo, u tlotsoe ka setlolo sa Ka
sa mahlo, ’me u tla bona.”

276 E re Moea o Halalelang o theohele holim’a motho ofe ea
tšoereng letho tlase mane! Pholiso e hlaha kahare. Ho lumella
pholiso eo ho tsoa ho Moea o ahileng ka ho uena. Haeba e le
Moea oamakhonthe o tlotsang Peō eamakhonthe, E ke ke ea etsa
letho haese ho hlahisa mora kapa morali oa Molimo. EmpaMoea
oa makhonthe o ka theohela holim’a e—e peō ea hlabahlabane,
pula e ka nela hlabahlabane, ’me e tla e phelisa joaloka ha e nela
ho phelisa koro. “Empa le tla li tseba ka litholoana tsa tsona.”
Le a bona? Re sefate sa tholoana, sa Molimo, se behang Lentsoe
la Oona.
277 Jesu o itse, “Motho a itatole, ’me a Ntatele. A latole thuto
ea hae, a latole tsebo ea hae, a latole digarata tsa hae; a ipelese
sefapano sa hae a Ntatele.”
278 Batho ba timeletsoe ke mehopolo ea boitšoaro bo
hlophehileng. Mona ke ntse ke haola holim’a Mangolo a mang,
feela bakeng sa…Kene ke tla ipallametsotso emehlano holim’a
eona, e leshome, le a bona. Batho ba timeletsoe ke boitšoaro ba
bona bo hlophehileng e mong nqa e mong. Bao ha ba—ha ba sa
tšoana le mehleng. Banna lithaka, ’na le baena, mona, re a tseba,
le basali. Batho ha ba sa itšoare se sa mehleng. Ba timeletsoe ke
kutloisiso ea bona e pala. E—e—e tšusumetso holima kelello—ea
kelello ea batho bana ba letsatsi lena la mehla ea saense leo re
phelang ho lona, e timme batho bokhoni ba ho beha mabaka ka
tlhaho feela. Ha ba sa natsa mang, mosali, joaloka khaitseli le
moena. Ke ntho e itseng e litšila. Hang feela ha ba…
279 ’Me basali ba ikapesa ka ho hananang le boitšoaro, ho
itšohlometsa har’a batho. ’Me ba re, “’Na ke mosali ea lōkileng.”
Be, ebe lebaka la hae la ho ipepesa kantle joalo ke lefe? O
foufetse. Be, haeba—haeba oa hao…Hola khaitseli e mong
mona, ea—ea lilemong tsa bacha, hola ’mè oa hao kapa ’mè oa
ka a tsoela seterateng, ka temalo ea e mong oa basali bana, ba
ka mo hlahlela setšeng sa mahlanya; o haelloa ke kelello e mo
eletsang ho apara liaparo tsa hae. Be, haeba e ne e le bohlanya
mohlang oo, ke bohlanya joale. E sa ntse e le mosali eo. Le a
bona? Empa ba timeletsoe ke hlopheho ea bona, kutloisiso ea
bona eohle. Ba timeletsoe ke eona. ’Me ho ea ka kutloisiso ea
sejoale, ho ea ka bochaba le thuto, “Ke hlabollo, ho ba joalo.” E
phophoma sebe le lefu! Lemohang. Bao, oh, ha ba sa tšoana le
mehleng. Enereha…
280 Le lemohe bophelong ba kereke. Enereha, bophelong ba
kereke, khale koana, enereha moporofeta a bolela taba, HO
RIALO MORENA, batho ba ne ba hlokoleha. Ba E tsitlallela
hantle. Ba ne ba hlokoleha. Empa joale, “Ha ke rate mothaka eo.
Voutang le mo ntše.” Huh! Le a bona? Uh-huh. Le a bona, ha ba
sa na kutloisiso. Batho ha ba sa tsamaisoa keMoea oaMolimo.
281 Lentsoe la Molimo ke Moea oa Oona, ’me Lentsoe la Oona le
tlela moporofeta oa Oona. ’Me Lentsoe le lōketse ho u fetola ho

tloha linthong tsa lefatše, ho kena setšoantšong sa bara le barali
ba Molimo. ’Me Lentsoe le ka tlisoa ke baporofeta bana feela, ka
ho bua. ’Me e ne e tlameha ho bapa le Lentsoe, le ho supa hobane
e ne e le Lentsoe. Ka ho amohela Lentsoe leo, Le tla u fetola;
ho tloha ho mora oa Molimo, kapa morali…kapa, ho tloha ho
mora oa lefatše, morali oa lefatše, ho fetela ho mora le morali oa
Molimo.
282 Ichebeng ka mona. Ba fuoeng boiphihlelo boo ba bakae? E
mong le e mong oa rōna. Re fuoe boiphihlelo boo. Hobane, Le
builoe, La lumeloa, ’me Lentsoe le tlile la oela selaong sa pelō,
’me teng La hola ho tsoa moo. Le a bona?
283 Ho iphetola bowena, Moea oa Oona o Halalelang o fetola peō
Lentsoe ho nka setšoano sa Lona. Joaloka sefate sa pere ha se
beha pere, sefate sa apole apole, lintho tse kang tseo; Lentsoe la
Oona le tla beha bara le barali baMolimo. Le tlamehile joalo.
284 Mohla lefatše le ne le khasa lefifing le tšenyeho hape, Moea
oa Molimo o haotse holim’a lona, ka peō e reriloeng pele. Peō
e reriloeng pele, ba reriloeng pele, e ile ea fetoloa. E ile ea nka
Esaia 9:6.
285 Joale, moporofeta o na eme mono, e le e—e monna ea
mokakang ea nang le taolo holim’a lichaba, batho. Batho ba
barapeli ba letsatsi la hae ba lumetse ho eèna; ha se bohle ba
bona, ha ba eso etse hoo le ka mohla. Empa, moporofeta enoa,
ba bone monna a bolela lintho li hlahe hantle. Seo a se boletseng
se phethahetse, ’me se hlahile. ’Me, mona, monna enoa a tlameha
ho ema pontšeng ea batho ba habo, le ho re, “Moroetsana o tla
emola,” oh, e hanana le mabaka. Empa, le a bona, ha se Molimo
o e buileng, ka Seqo, O e bua ka baporofeta ba Oona. Joale, ho
ne ho sa ngoloa letho Bibeleng ka taba eo, empa moporofeta
enoa a ema, ho re, “Moroetsana o tla…” Ho Esaia 9:6, “Re
tsoaletsoe Ngoana, re neiloe Mora; Lebitso la Hae o tla bitsoa
‘Moeletsi, Khosana ea Khotso, Molimo o Matla, Rabosafeleng.’”
Joale haeba “moroetsana a tla emola,” Lentsoe leo le builoe, lona
e ne e le lefi, moalo o tlameha ho ba teng mono ho le amohela ho
oona, tsatsi le leng. Eaba O phahla mafatše, ho se letho. A haola
le mafatše, ho se letho.
286 ’Me lilemo ha li batlile makholo a robeli hamorao, peō e
reriloeng pele eo ea fumanamoalo, ’me ea hola.
287 Joaloka Molimo ha o entse tšimolohong, “Leseli le be teng,”
ekaba ho nkile lilemo tse makholo a robeli hamorao pele leseli le
hlaha. “Sefate se be teng,” sa boela sa hlaha joalo, sohle seo O se
buileng.
288 Peō e reriloeng pele ke ena e hlahisa Emmanuele, “Molimo o
na le rōna.” “’Me Balichaba ba tla itšepisa ka Eèna,” ’me ke Eèna
Eo re ’matlang le bokajeno, Jesu. Le a bona, peō e reriloeng pele!
289 Satane o lekile ho e nyanyatsa, mokana a entse Eva. A leka ho
e nyanyatsa, a mpa a hloleha. Seqheli sa Hae se ne se tšetsoe ka

mona, E ne e le peo e reriloeng pele. Ba ne ba sitoe hoMo hlahlela,
ho Mo fetola Mofarisi kapa Mosadusi. Ba sitiloe ho Mo fetola
setho sa mokhatlo ofe. E ne e le Lentsoe la Molimo le reriloeng
pele, le builoeng. Satane o sitiloe ho Mo phara ka ho se lumele.
Seqheli se ne se tšetsoe holim’a Hae.

Molimo, re fafatse ka seqheli, ke thapelo ea ka. Ke hantle.
290 Eaba Moea o haola holim’a Hae oa Mo romela Kalvari,
sefapanong, ho chabisa Leseli letsatsing lena, le Leseli ho lipeō
tsohle tse reriloeng pele ho Kereke ea letsatsi lena, ho fetola bara
le barali baMolimo, ho kena ka Pontšeng ea Oona.
291 Le se khoptjoe ke lentsoe leo “ho rera pele.” Ke se ke fetile
moo, le a bona. Ke batla ho le bontša, Baefese 1:5.
292 Le a bona, joaloka ha u kile ua ba kahare, sheba, joaloka u
ne u le ka ho ntata’o; joaloka ha ke buile bosiu bo bong, joaloka
ha u ne u le ka ho ntata’o tšimolohong. Haeba u ne u le sieo, u
ka be u sa fihla mona. Empa, u a bona, e ne e tlamehe ho kena
motomotong oamobu, ho beha. ’Me joale umora oa hae, u morali
a hae. Le a bona, ke peō. ’Me haeba u kile ua…
293 Haeba u le Mokreste joale, peō ea makhonthe e reriloeng
pele, u n’o le ka ho Molimo le pele ho ba le…Ha esale u le ka
ho Molimo. Lefi la bophelo ba hao, e leng mohopolo oa Molimo,
lona e ne e le mohopolo oa Oona.
294 Ha re re, ho tea mohlala, leleiti le letle lena le lutseng mona,
le a bona. Molimo o itse, “Ka letsatsi leo ho tla hlaha ngoanana,
a reoe lebitso la Sekete-kete. O tla ba sena, tjena, le sena,” esita
le ho tseba ho fihlela hora ena, “o tla lula a mamele Molaetsa, a
apere mose o mofubelu.” Le a bona, e ne e le mohopolo oa Oona
oo. E bangmonna oa hao kemang, le hore tona eo kemang; ’me O
ne a tla e kōpanya ’moho, ’me u ne u tla lula mona ka—ka nthong
ena—motseng ona letsatsing lena. Ha ho kamoo u nong o ka e
thibela, u a bona, hobane u ntse u hola. ’Me ha feela peō ea hao
e lutse kahare, e ntseng e hola, u tlameha ho hlahisa ka tšoanelo
seo peō e u tlalehileng u tla se etsa. Ke eona hantle. Ke Lentsoe
la Oona; O boloka Lentsoe la Oona, O a Le lisa.
295 U kile ua ba ka ho ntata’o, joaloka lefi, ua ntoo hlaha u le
morali; uena, uena, emong le emong oa lōna, baena le likhaitseli,
le hlahile. Efèla holane u ne u se ka ho ntata’o, u ka be u semona.
296 ’Me haeba u ne u se ka ho Molimo…Haeba u lumela
molaetsa oa Bibele, le Molaetsa oa lehono oa letsatsi, nètefatso
ea Oona; lebaka la hao ho lula mona, u ne u reroe ho lula mona.
U ka be u le sieo mona, ka mantsoe a mang; u ka be u le kantle
seterateng, mohlomong u tahiloe, bang ba lōna; le ba bang ba
hloaela kantle mona le mosali oa monna e mong; ’me lōna basali
kantle, ba nyetsoeng, le ntse le hloaela le monna oa mosali e
mong, le ha e le ntho e kang eo. Le a bona, empa u ne u rereloe
ho ba mona. Le a bona, u ke ke ua thusa letho. U na le Ntate, Ke
Molimo, ’me u ne u le peō.

297 ’Me ha A fihla tulong, joale O u behile moo…Une u le ka ho
Eènamohlang oo, joalokamohopolo, joale u motho ea ka qoqang
le Eèna. Le a bona? Joaloka ha u kile ua ba kahare, le ne le le
ka ho bontata lōna, tšimolohong, empa joale le bara le barali,
le khona ho qoqa le motšoali oa lōna. Joale le bara le barali ba
Molimo, ba ka qoqang le Ntata rōna, Molimo. Le a bona, e ntle
feela! Na ha le e rate? [Phutheho e re, “E!”—Mohl.] Le ntano
tšoana le Eèna. ’Me haeba re le bara, etlaba le litholoana, le ne
le le sebopehong sa Oona tšimolohong.
298 ’Me, le hopole, haeba u ne u le ka ho Oona tšimolohong; ’me
mohla Jesu, e leng Molimo, Lentsoe le entsoeng nama ’me la aha
har’a rōna; u ne u le ka hoEèna ’me u ipelesa lithohako le Eèna. U
ile Kalvari le Eèna, ka ho Eeena. U shoele, ka ho Eèna. Ua tsoha,
ka ho Eèna. ’Me joale le lutse ’moho libakeng tsa Maholimo, ka
ho Eèna. Le a bona?
299 Haeba ke le Moamerika, ke emela sekhobo sohle sa eona, ke
emela khanya ea eona eohle. Seo e neng e le sona, ke sona. Ke
moahi oa Moamerika. Ke ne ke…Ke ile ka lula Plymouth Rock.
E, monghali. Yaa, ke ile ka lula Plymouth Rock. Ke tekenile e…
Ke ne ke le holong hoseng ha ba tekena Tlaleho ea Boipuso. Ke
e tekenile le bona. Ke karolo ea moro oa eona. Ke ile ka tekena
Phatlalatso ea Boipuso. Ke hantle. Ke ne ke eme le Washington,
mane Valley Forge, mohla a tšelang noka. Ke ne ke le teng hoseng
hoo. Ka rapela le eèna. Ehlile bo. Le uena, joaloka Moamerika.
Haeba u le Moamerika, u ne u le teng. Hoba, sohle seo Amerika e
leng sona, le uena u sona.Ke phahamisitse folaga—folaga holim’a
Guam. Ke ba thutsitse ho etsa hoo. Ka hapa qhobosheane e ’ngoe
le e ’ngoe. Ka jara sekhobo sa eona, joaloka moloaneli. Sohle seo
e kileng ea ba sona, le ’na ke sona.
300 ’Me sohle seo Kreste a bileng sona, le ’na ke sona. Seo A leng
sona, le ’na ke sona. Oho Molimo! Haeba A nkuoa e le lehlanya,
le ’na ke tšoanetse joalo. Haeba E ne e le e—e Belsebule, ka
mesebetsi ea Hae ea Moea oa Hae, le ’na ke eona. Seo A bileng
sona, le ’na ke sona. Seo A bileng sona, le uena u sona.
301 Re tšoanela ho ba lihahi tse e bopang e tle e se hlole e shoa,
tokoloho ea eona kapa setumo sa eona, khanya ea eona kapa
sekhobo sa eona.
302 Re tšoanela ho ba seo. Re tšoanela ho ba Kereke, Monyaluoa
oa Jesu Kreste. Ke phetse le Eèna holim’a lefatše, mohla A
phetseng. Ke shoele le Eèna ha A ne a shoa. Ke tsohile le Eèna
mohla A ne a tsoha. Ke phuthehile ’me ke lutse le Eèna joale
libakeng tsa Maholimō, hobane ke karolo ea Hae. Moo A leng
teng, le ’na ke teng. “Moo mohlanka oa Ka a leng teng, le ’na Ke
tla ba teng.”
303 Joale A ka qoqa le rōna le ka rōna, le ka Lentsoe la Hae
lohle le rōna. Etsoe, re karolo ea Lentsoe la Hae. Re…Haeba

E le Lentsoe, ’me re le karolo ea Hae, ke moo re leng karolo ea
Lentsoe.
304 ’Me ebe nka hana joang hoba ke na le letsoho? Leha leqaba
le itseng, le ntšoarele, saense ea mofuta e ka ntlaleha ke se na—
ke se na letsoho; ke na le letsoho! Ke itseba ke na le letsoho. Ke
a le sebelisa.
305 ’Me ke a tseba ke na le Molimo. Ke na le Mopholosi. Ke Mo
utloa souleng ea ka. ’Na, ke karolo ea Hae. Ke seo Lentsoe lena le
se buang, ke seo ke leng sona. ’Me ha nka hana karolo e le ’ngoe ea
Sena, ho joaloka ha nka hana hoba ke na le letsoho, tsebe, leihlo.
Nke ke ka etsa hoo ka ’na ka ba motho, ea kelello e pholileng; le
joalo nke ke ka hana Lentsoe lefe la Molimo eaba ke lutse hantle,
ka Moea oa Molimo o lōkileng. Ke tlameha ho nka seo mekha ea
malumeli e se buang kapa seo Molimo o se buang ka Lona. Le a
bona? U ke ke ua etsa hoo.
306 Joale, “fetola.” A ka re fetola ka Lentsoe la Oona, re tle re
phomole, hobane re karolo ea Lona.
307 ’Me joale lintho li ngata, ha ke bua ka tsoalo ea ka ea
tlhaho, li ngata lintho tseo nka sitoang ho ithorisa ka tsona
tsoalong ea ka ea tlhaho. Ke tla le bolella, ha ho letho leo nka
ithorisang ka lona. ’Mè e ne e le moetsalibe, le ho qaleng; ntate
e ne e le moetsalibe. ’Me ba tsoa sehlopheng sa likoeta le liloani
tsa lithunya, ’me bongata ba bona bo shoele bo roetse libutšu;
matahoa le manoajoala, le ntho eohle, ho tsoa Kentucky. ’Mè,
ke halofo ea Leindia. ’Me ha ke—ha ke na seo nka ithorisang ka
sona. Nke ke ka ithorisa ka sefate sa lelapa la hesō.
308 Empa, khanya ho Molimo, nka ithorisa ka ho le hong feela,
Tsoalo ea ka ea Bobeli, e tsoang ho Jesu Kreste. Nka ithorisa
ka Motsoali eo oa rōna, hoba Ke Ntate oa ka. Ke Mopholosi
oa ka. Ke Molopolli oa ka. Nka ithorisa ka sohle seo A—seo A
nketselitseng sona, hobane joale ke fetola mora oa Hae. Ha ke sa
le mora oa Charles Branham, ke mora oa Jesu Kreste. Ke hantle.
Nka ithorisa ka Tsoalo ea ka joale. Nke ke ka ithorisa ka tsoalo ea
ka ea pele, ha ho letho, ke a e soabela. Empa ha ke soabele Tsoalo
ea Bobeli ea ka. Che, che. Ha ke soabele Tsoalo ea Bobeli. Ebe O
e entse joang? “Ka hlatsuo eametsi ka Lentsoe.”Ke hantle.
309 Ruri balumeli ba reriloeng pele ba tsitlallela Lentsoe, ’me
ba ke ke ba Le khopamisa. Le ke ke la khopamisoa. Oh, bara
le barali ba Molimo, hobaneng re sitoa ho tšoara setsoalle se
seholo sena seo re tlamehang ho se tšoara, hammoho le bara
bohle le barali ba Molimo? Re tšoanela ho e fumana. Empa ha
ba batle ho e phethisa, ke phetho, hoba e se bara le barali ba
sebele ho tsoa…
310 Le a bona, joalokaha ke buile bosiu bo bong, ke ne ke tla…
Ke ne ke e ngotse fatše mona, empa ha ke na nako ho kena ho
eona. Ke a tloha ’me kea khaotsa joale.

311 Nthoana eo bokahare boo ba bokahare, ke hona moo u
qalang teng, e leng soule ea hao; ho tloha mono, u moea; u
ntano ba boleng bo phelang. Joale, boleng bo phelang bo na le
lithokutlo tse hlano, ho hokahana; ba bobeli bo na le lithokutlo
tse hlano. Oo ke ’mele o kantle: bona, latsoa, ama, fofonela, le
kutlo. ’Me ’mele o kahare o na le lerato le letsoalo, le joalo-
joalo, lithokutlo tse hlano. Empa bokahare ba bokahare, tora ea
bolaoli, ke Molimo kapa Satane.

312 ’Me u ka qopitsa efe ea lintho tsena tseo u hokahanang le
tsona, joaloka—joaloka eona, joaloka Mokreste; kapa u ka leleka
batemona, joaloka Mokreste. Empa tora ea bolaoli e kahare,
tšimoloho, qalo, ha se ea Molimo, e ke ke ea khutlela ho Molimo
le ka mohla. Le a utloisisa na? Na Judase ha a leleka batemona?
Na Kaiafa ha a khona, eèna ea Mo ahlotseng a Mo nehela lefu,
esitile a porofetile? Empa o sitiloe ho tiisetsa Lentsoe. Le a bona?
Ke hantle.

313 Ho fetoloa ho tloha ho kereke le lefatše, ho isa ho bara le
barali baMolimo! Lemohang sena, ho koaleng joale.

314 ’Me joale kamoo bara ba Molimo ba kherang kateng, ba
kherang kantle koana lefatšeng, ba bang ba bona ke mokha ona
oa bolumeli, ho tloha ho mokha oa bolumeli ho ea ho mokha oa
bolumeli, joaloka linaleli tse kherang, li sa tsitsa le ka mohla.
Joaloka lehlaku la hoetla holim’a metsi. Re ne re le shebella,
Leo, morao koana Bochabela. Mahlaku a ne a foforeha a oela
holim’a ona, ’me moeana ofe o le pheulela lephakong lena ho ea
lephakong lane.

315 Empa Molimo o re batla re tsitsitse. “Ho ankoroa ka ho Jesu,
ke tla phutla lifefo tsa bophelo. Ho ankoroa ka ho Jesu, ha ke
tšohe meea kapa leqhubu,” le a bona, e ka bang eng. Bongata ba
lōna le hopola tleloko ea Inch Cape, mehleng ea lōna ea sekolo,
moshanyana le ngoanana ba sekolo.

316 ’Mele oa Abrahama le Sara o ne o fetoloe, ho khohlelana
le lipehelo tsa Lentsoe la pallo. Le a bona, ba ne ba tsofetse.
Abrahama o ne a fuoe pallo, le Sara, mohla a leng mashome
a supileng a metso e mehlano, eèna a le mashome a tšeletseng
a metso e mehlano, a fetile menophose; a phetse le eèna esale
ngoanana, morali oa ntatae. ’Me, ho boloka tšepiso eo, mebele
ea bona bobeli e ne e fetoloe, ho tloha ho monnamoholo le
mosalimoholo, ho ba mohlankana le mosetsana, ho phethisa
pallo ea letsatsi.

317 Khanya ho Molimo! Hoo ho a nthabisa. Le a bona? Ha ke
tsotelle seo ke beng ke le sona, ha ke tsotelle na ke fihlile joang
mona, re ka fetoloa ho phethisa pallo ea letsatsi lena. Athe, re ka
lula kaofela ka bonngoe le ka mosa oa Moea o Halalelang, le ho
phela joaloka baena le likhaitseli.

318 Henoke, ’mele oa hae ohle o fetotsoe, ho phethisa ka papiso,
ka ho Molimo, a nkeloa Leholimōng a sa ka a bona lefu, Henoke
ehlile. Elia o entse hona hoo.
319 ’Mele oa Jesu o ne a fetoloe ho tloha lefung, o bata, o
phetšetšoe, ho otloa ho fihlela maqeba a Hae le likhopo tsa Hae—
tsa Hae li hlahile mokokotlong oa Hae. ’Me—’me pelō ea Hae
ea phunngoa, ka lerumo ea buleha bophara bo kaalo, pelō ea
Hae ea hlabjoa bohareng hantle, ho tsoile Mali le metsi. Esita
le mongobo o tsoang ’meleng oa Hae, o tlohile, ’me Mali a lepella
ka lerumo, le maotong a Hae, le ho phallela maotong a Hae
a tsoelikana a kena mobung. ’Me A shoa ho fihlela khoeli le
linaleli li Mo tlalehile a shoele, lefatše le Mo tlalehile a shoele;
la khahloloa ke khonyelo ea methapo, e—e mafika a betseha
lefatšeng, le sohle. Sohle se Mo tlalehile a shoele; esita le Molimo
oa pata sefahleho sa Oona. O ne a shoele. Empa ’mele oa Hae o
ne o fetoloe. Hobaneng? Hobane Molimo o boletse, “Nke ke ka
lesa moea oa Hae liheleng, Nke ke ka tlohela Mokhethoa oa Ka
hore a bone ho bola.” Ha homokhoa ho e etsa.
320 Le leng la matsatsi ana, mebele ea rōna e ka satalla lekeseng.
Re ka tla…Le ka tla la ncheba ke robetse ka lekeseng. Nka tla
ka u sheba, ka tlameha ho bua mantsoe a ho qetela holim’a hao,
kapa ntho e kang eo. Empa u ke ke ua re boloka lebitleng. Ba ka
u katella ka majoe. Ba ka u pata leoatleng. Ba ka etsa sohle seo
ba se batlang, empaMatla aMolimo a fetolang…
321 Ho II Bathessalonika, ho itsoe, “Ha ke rate ha le ka hloka
tsebo, banabesō, ka ba ithobaletseng. Hoba ke le bolella, hape,
ka Melao ea Morena, hore terompeta ea Molimo e tla lla, ’me
ba shoetseng ho Kreste ba tla tsoha pele; rōna ba phelang ba
saletseng,” joaloka ha sefela se boletse hoseng hona, “re tla
nkuoa hammoho le bona, ho kōpana leMorena sebakeng.”
322 Matla a Molimo a fetolang, a re ntšitse litšenyehong tsa
saense le thuto, le lintho tsa lefatše, le kutloisiso ea letsatsi la
mehla ena, a re fetoletse joale ho bara le barali ba Molimo. ’Me
esita le lefu bolona le ke ke la re boloka lebitleng. “Re tla fetoloa,
ka motsotso, ka ho panya ha leihlo.”

“Oh, ana u batla ho rialo?”
323 Ke batla hore hoo ke ’Nete! Jesu, Lentsoe leo le ne le eme
holim’a lefatše, e ne e le Lentsoe, lona Le le kileng la tsosoa, le
ho tsosa Lazaro. O itse, “Ke ’Na Tsoho le Bophelo; ea lumelang
ho ’Na, leha a shoele, o tla phela. ’Me ea phelang ’me a lumela ’Na
a ke ke a shoa le ka mohla.” Ha ho mokhoa oa ho emisa Lentsoe
le phelang laMolimo! Le tlameha ho tsoha hape.
324 Le ho tsoa tšenyehong ena ea Edene ea saense ea mehla ena
eo re phelang ho eona, ea bochaba le—le saense le thuto, nyee ena
eohle ea sejoale, re tla tsoha! “Ke tla lahla kobo ena ea nama ea
lefatše, ke tsohe ho hapa moputso oa kamehla,” tsatsi le leng. Re
tla haola leoaping, ’me sena sohle se tla be se fetile. Hoba Lentsoe

la Molimo le re holotse monahanong oa sejoale oa mohopolo oa
rōna, ho fetolela mohopolo oa rōna nchafalong ea lipeō tsa rōna
nqa ho Molimo, le meea ea rōna; oona Moea o buileng seo, ho
fihlela hakana o re fetotse, ’me O tla boela o re nka ho re kenya ka
Pontšeng eaOona,Khanyeng eaOona, ka ’mele o tlotlisitsoeng.
325 “Ba tla haha matlo, ba lule ho oona. Ba leme merara.”
Patlisisong eohle ea rōna ea saense; re lema tšimo, bara ba rōna
ba fihla ba khola tholoana ea eona, le bara ba hae ba fihla ba e
amohela ho eèna. ’Me ba lema, ’me e mong o a ja; ’me ba haha,
’me e mong a lule. “Empa litšiu tsa bahlanka ba Ka li tla ba
kaalo ka lifate, batla lula aha le mahlomela a bona. Ba tla haha,
’me e mong a ke ke a lula teng. Ba tla lema, ’me e mong a se ke
a ja tsa eona.” Eng? Oona Molimo, eèna moporofeta eo Lentsoe
la Molimo le boletseng ka eèna “moroetsana o tla emola,” le re
tšepisitse sena!
326 Re e fumana joang? Re mono hona joale ka setšoanelo, le a
bona, hobane Molimo o itsalo. E tlamehile joalo. Mohla A na a
tsosa Lazaro mono, ho itsoe, “Le se ke la nahana ho makatsa,
hoba hora ea tla eo ka eona ba lebitleng ba tla utloa Puo ea Mora
motho, ’me ba tla tsoa; ba bang ba tsohele lihlong, le ba bang ba
tsohele Bophelo.”
327 Ke eng? Ho fetola, ho fetola ka Lentsoe la Molimo, ho re beha
bara le barali ba Molimo, le ho boela re fuoa Bophelo lefatšeng
le tlang ho tla. Oh, banna! Nka boela ka bolela life? Le se ke la
mamela lintho tse ling.

Se rateng maruo a lefeela a lefatše,
Oona a bolang kapele-pele,
Haha tšepo ea hao ho tse sa Feleng,
Tsona ha li ka ke tsa feta.
Tšoara letsoho le sa fetoheng la Molimo! (Ha re
se bineng!)

Tšoara letsoho le sa fetoheng la Molimo! (Ke
Lena!)

Haha tšepo ea hao ho tse sa Feleng,
Tšoara letsoho le sa fetoheng la Molimo!
Mohla leeto la rōna fetileng,
Haeba re ne re tšepahetse ho Molimo,
Leaho le letle la rōna Khanyeng,
Meea ea rōna e hloibitsoeng e tla le boha.
Tšoara letsoho le sa fetoheng la Molimo! (U
fetoloe!)

Tšoara letsoho le sa fetoheng la Molimo!
Haha tšepo tsa hao ho tse sa Feleng,
Tšoara letsoho le sa fetoheng la Molimo!

328 Le se ke la sheba saense, seo e ka se pakang, haeba se le
khahlano le Lentsoe. Le a bona? Le se shebe kereke, seo e se
buang, haeba se le khahlano le Lentsoe.

Hoba re tšoara letsoho le sa fetoheng la
Molimo!

329 Linako li a fetoha, saense e a fetoha. Tšoara Letsoho leo le
ke keng la fetoha!

Haha tšepo tsa hao ho tse sa Feleng,
Tšoara letsoho le sa fetoheng la Molimo.

330 Ntate Molimo, Pontšeng ea Hao, re sa phuthehile mona
hoseng hona nthong ena, re tšoarane le Molaetsa halelele, o
molelele, o hutse, ’me, oho Morena, ke U rapela ho beha Lipeō
tseo kantle lipelōng tsa batho bana. Hopola, Morena, re a rapela,
re a tšerema, le ’mopo oa rōna o a tšerema, ’me rōna…ka linako
tse ling ha re tsebe na re thinyetse kae. Molimo o ratehang, U
re thintše le ho re tataisa ka Moea oa Hao o moholo, Morena.
Re thuse. U se ke ua re tlohela re le bang le ka mohla, Ntate. U
tšepisitse hoba U ke ke ua etsa hoo. “Ha Nke ke ka le tlohela leha
e le ho le siea le le bang. Ke tla ba le lōna.”
331 ’Me, NtateMolimo, reU rapela ho tataisaMoenaLeo oa rōna,
le Gene. Ba etse, Morena, baetapele bao U ba batlang ho alosa
batho bana mona; ba se ke ba sebelisa menahano ea bona, empa
Moea oHalalelang omoholo o ba tsamaise hore ba etse eng.
332 Hlohonolofatsa banna bana le basali, bana ba banyenyane
bana, ho ’na, Morena, ba joalo. ’Me ke—ke—ke U rapela ho ba
baballa bophelong bo bolelele. Ho be joalo, haeba e le ntho e
ka etsoang, Morena, re phelele ho bona ho Khutla ha Hae. Re a
lumela re tla etsa joalo, hobane re bona ntho e ’ngoe le e ’ngoe e
atametse haholo joale. E atametse haholo! Aba sena, Ntate. Re
ba laetsa ho Uena, le rōna ’moho, joale, ho sebeletsa Uena, ka
Lebitso la Jesu. Amen.

Ke masoabi ho le tšoarella halelele hakaalo. Moena Leo. 

Temoso Ea Tokelo Ea Qopitso

Litokelo tsohle li babaletsoe. Buka ena e ka porintoa ka 
porintara ea lelapa molemong oa motho eo kapa ea abjoa, 
ntle ho tefiso, e le thepa e jalang Evangeli ea Jesu Kreste. 
Buka ena e ke ke ea rekisoa, ea boela ea hlahisoa ka bongata, 
ea manehoa leboteng la website, ea bolokoa ka tsela eo e ka 
boelang ea ntšoa, ea fetoleloa ka lipuo lisele, kapa ea sebelisoa 
ho qela matlole ntle le tumello e ngotsoeng ea Voice Of God 
Recordings®.

